
ЩҮЯН 

2014 няншон фанйи Шын Җинди Щүәйүан ба Сульманэди цунмин хуади ту йигә 
фанйи на хуэйзў йүян йинчўлэли. На цунмин чёйү дуйчынхади җыгә фу ба зыҗиди 
нянҗяму җётёдини, замуҗя лян Хўда дэ жынму ё зў лэвонни, замуҗя ё гуә гуонйин 
жызыни, зэ җыгә шыҗешон замуҗя зо бусы җя җынбони, зо җыншы бобыйни. 
Ё фәни, җыгә фусы сан чян дуә нян зэ Иcраил щехади, та доли Шын Китабуди 
чынфын литули, дуәйибанзы минжын ба та җыдоли. Җыхур ба та хуэйзўжынму е 
нын нян. 

Ба Сульманэди цунмин хуа на данлин йүян фанди сыхур, фанйижынму яндин ба 
тади щёнсы лян зыҗи минжынди кугәр дэ кулюр зыди фәгуәчидини. Зу җымуҗя 
лян хуэйзўди фанйи е йүли. Хуэйзўди кугәр, зулян Сульманэди цунмин хуа йиён, 
тифә цунмин дэ хўдў, гункў дэ ландый, фуҗү дэ пинчүн либяндини. Линйир та хан 
пәщёдини, җыншыди щинфу, вонщён дэ щинэ җысы са, замуҗя жын нын дыйшон 
та, замуҗя ба таму зэ щинни нын каншуха. 

Да натар җыще щёнсы фасынчўлэли? Ё фәни, заёнди сыхур дэ зэ гәёнди гуйни 
жынму лян җыму йиёнди вынти югуә лянщи. Хо дэ хади канфа донжан мәю минзў, 
кәсы җыншыди цунмин гуә быйнян еба, та йүнзун бу чынҗю. Йинви нэгә йиче 
минзўди кугәр дэ кулюр ю бушоди щёнсыни. 



Щүян

Кәсы нын нансуан, Сульманэ хуоншонди юди чёйү е доли хуэйзўжынму гынчянли, 
ба җыще зыфә таму да данлин жын гынчян е тингуә. Быйнян дуәди сыхур зэ Җун-Я 
тандони дэ саншон щинфу Тян Җўди жынму южуанли. Таму ба шынжынмуди 
гуонйин жызы либян, зущён Сульманэ хуоншон тифәли, ба даҗун лян тади цунмин 
хуа жыншыли. Данпа Сульманэ зыфәди булүн нагә буфын зу җымуҗя е доли нэгә 
дифоншонли, зэ натар хуэйзўжынму җўдини. 

Ё фәни, вәму җыншы бу җыдо, замуҗя җыгә йүли. Кәсы вәму җыншы җыдони, зэ 
кугәр дэ кулюр литу бёди хуэйзўжынмуди быйнянди цунмин до вуҗин хансы җун-
ёди, ю да йисыди. Җы гуон бусы ги хуэйзўжынму, ги туанйүар җўди линҗүму е ю да 
чин-юни. Вәму щинфуни, җыгә чўбан бонди җё хуэйзўжынму ба зыҗиди куйчын дэ 
лийи вон хони җыни. 

Фанйи Шын Җинди Щүәйүан хан вонщёнди на хуэйзў йүян ба шынжынму либянди 
шын фу вончў фонни – җысы шынжынму лисы либянди фу. Җыгә фу литуди ту йигә 
сериясы Нух шынжын либянди фу. 

Вәму чынщин ги нэще жын дощедини, сый зэ җыгә җун-ё гунзуәшон цанҗяли, сый 
дуйчын дэ вончў фонли чынгәхади хуэйзўжынмуди кугәр дэ кулюрли. Ги нянҗяму 
вәму панвонди җё таму да җыгә фушон ба да лийи дыйшон. 

Фанйи Шын Җинди Щүәйүан



Хия Лаахунов 
  шухади кулюр дэ кугәр



ЛААХУНОВ ХИЯ ЛЮШИРОВИЧ 

(1930–2011)

Х. Л. Лаахунов зэ Каракунуз щёнҗуонни сын-ёнхади (щян зэ 
җысы Җямбул дичү ди Масанчын щёнҗуон). Та хын җи нян зэ 
Курдай районшонди «Коминтерн» колхоз ли ту дон ли куэҗили, 
йи ху лин шу ли Масанчын щёнҗуонниди Быйёнхў минщя 
бәвугуанли. Лаахунов Хия Люшировичсы  сыҗя. Та йинчўлэ-
ди сы вын фубынзысы «Вә чон Зўгуйдини», «Җинхуон чю тян», 
«Хома, зошын!». Чўгуә ще сы вын , та ха фончўлэли «Хуэйзўди 
кугәр дэ кулюр» йи бын фу.

Жынжын ду ю щинхуә бэ, 
Бэли щинхуә, җё жын зэ. 

Бә кан майи суй, нын бандо Тэсан. 

Фә хуа бу лючин, лючин бу фәхуа. 

Бу зуди лў гуә сан бянни, 
Бу йүнди жын йүн сан бянни. 

Дансы да хәни юли фили, 
Нэхур щё хәни е юни. 

Дади язы шон җяни. 

Киди мир, җўрҗяди дўр. 

Дан да бу хэ щю, 
Туәди җиншын да лохў. 

Бу па җинзы хуон, 
Дан па нян хун. 

Дозы захади шон нын җоннян, 
Шәту захади шон җонбунян. 

Бә шыкан зан җин-йин, 
Чүшы йифыр набудун. 

Бу лон мынзыди чи, 
Бу җы дэ киди лийи. 

Ки бу ли хуә, хуә бу ли ки. 

Ви жын – видо дини, 
Са жын – ё җян щени. 

Ван жынди цэ – 
Ван жынди хэ. 

Ба щю канли йигә дан, 
Линҗя чы фан та дуан ван. 

Бә щё жын лоли мә личи, 
Чиннян сыхур е гуәни. 

Ба гуонйин шызэ нан, 
Хи-мин бу шыщян. 

Монди зущён җю хуәчини. 

Ба шәчўр вичын монли. 

Гэ чян бу мый, йишы мә зуй. 

Гундо ган щүә бый, 
Ман щин би тан хи. 

Бу зуди лў – зу сан хуэйни, 
Бу йүнди жын – йүн сан хуэйни. 

Жын на лийи дон щян, 
Фу на мигуә ви цуан. 

Жын пон бусы чыхади, 
Тэсан бусы луйхади. 

Башы суйди лор мынчян зан, 
Йи тян бу сы ё чы йитянди фан. 

Бусы пинчўр вәди щяҗя. 

Мэмэ бу ли гэту, 
Хўрҗя бу ли дитў. 

Быйёнфу җонди го, 
Шыншонди шон на до дуә. 

Бу па зый ту, дан па ки лэ. 

Дищүн фын җя би гон нин, 
Ефуму фын җя шы тун по. 

Бый ми, щи мян – гункў зэ чян. 

Бинжын коншон зуә, 
Сыжын дон гэ гуә. 

Ляншу лоди хо, 
Йишон щинли хо. 

Ло ню бу сы, щисы бу дуан. 

Бый чызор щян хур да. 

Бинжын бу җи ку – 
Щянбулё дэфуди шу. 

Фи да мәзы, диди кын, 
Хуа мә жынзы нонлан щин. 

Бә па лохў щя сангә, 
Па жын ю эр щин. 

Бу җян тў, бә са йин. 

Бу җыдо цо та, 
Хан донсы лү ха. 

Лў хуә чян нян, сысы данҗин. 

Фә хуа, фә җын – тинхуа, тин мин.

Байүәниди җютэр бу ли ку, 
Җюйүәниди җүхуар бу ли шу. 

Па гу, лю чүди, 
Да лў бу зу, зу щё лўни. 

Бин лэкэли, зущён Тэсан, 
Зукэли нади танман. 

Бин лэ – ву сан до, 
Бин зу – ву чў сы. 

Лонэ бо сунзы, 
чёнфынни цон җинзы. 
Лотэ бо чунсун, 
кон диха мэ хуонҗин. 

Бочўди нун, җәчўди ще. 

Бин цун ку ву, 
Хуә цун ку чў. 

Кан сынлин, җун ди, 
йибын шы ли. 

Кәфисы вуҗязы бо, 
Йүә фи йүә хо. 

Бан хўди щёншын да, 
Ман хў ву шын. 

Бу па хў сын сан җы нян, 
Дан па жын ю лён тё щин. 

Башы суйшон җялигә мэмянди, 
Мә тў эрнү, гуон тў чыхә. 

Җя зый нан фон, та гуәли луфон. 

Җүнзы ву чян тянщя ю до, 
Щёжын мә чян, җон шу зу ё. 

Бу па мә чян сы, 
Дан па мә хонсы. 

Бу ён эрнү – бу җы фумуди нын, 
Бу донҗя – бу җы цэ, миди жын. 

Нын җё сыдё шыгә хын фухан, 
Бә җё ван йигә зуәнанди чүнхан. 

Бый нян хуә зэ шы, 
Сын-сы бу җы найисы. 

Йичё бу дый, шо зын җи бый. 

Бу хә җю, лян бу хун. 

Бинжын зэ коншон фидини, 
Вонжын зэ хонзыни зудини. 

Бу па вындо, 
Дан па вынбудо. 

Бый йү сан җынзы, 
Лынзы дади ги гынзы. 

Зый ту зый, бу куй сый. 

Бо цон – бә ю чы дуә, 
Йү хуа – шо фә. 

Бу дун хуади хабазы 
диха тин хуани. 

Ба гуонйин надо шуни. 

Са сыхур щин сани, 
Щин сакэли, са куэни. 

Ба дунсанди жәту 
быйдо щисаннили. 

Занли чянчянди йинчян, 
Ванли набулё йигә тун чян. 

Бый жушон щя чүни, 
Бый хуэй жынни. 

Фу мә пили кә нан хуә, 
Жын мә лянли кә хў фә. 

Жын чы ву гў, сын бый бин. 

Бизыни мә зуаншон сын ян.

Быйгуә жын фә хуа, 
Хуасы чёчёр хуа. 

Вихади җүнзы хў шынди бо, 
Занхади йинчян мин бу ло. 

Фынсы йүди ту, писы сыди ту.

Вава бу нын гуан, 
Лохар бу йи чүан. 

Вава бу йи гуан, 
Чыди мәмә, зу ё фан. 

Вугә зыту, чүанчүәр шу, 
Сыйдо зуйни хан бу гу. 

Мугу бу ё йи, ягу бу тё чён. 

Ван ее, чы сунзы, 
Щифур чычын жу дунзы. 

Вилё жынҗяди ди банзы, 
Далё зыҗиди хуаҗянзы. 

Вуню щя вуню – 
Сан нян ву тё ню. 

Зын, зын, зын, вын, вын, вын, 
Вынҗян щехун чи да чүн. 
Люту цонйин янсый җүн, 
Хубый сынзэ мофон кын. 

Зў зый бу мё, щисы лали йидо. 

Вәё суй вәди щин, 
Вакэ йи кын җин. 

Вихади пын-ю хў шын бо, 
Зынхади йинчян мин бу ло. 

Вәё хуә хун, даҗя щя гун. 

Гун мәю вон фиди, чян мә фуйүди. 

Ванчўр хо чү тў, нинчўр хо да чён. 

Вынтишонди йү ха сыни, 
Хуэйдашон нын хэ зыҗи. 

Гэ чян бә гэ щинфа хур, 
Ви жын бә ви яйи, 
Ги чи бә до җын ян. 

Го да чён, ликэ мын, 
Гәр хуәди гәрди жын. 

Гў ё зы җунни, эр ё зы сынни. 

Ганзы бусы жу, җыэр бусы ху. 

Гуа дини җян гуа, җянли йигә 
нян гуа. 

Гын ха жын бу го, 
Зущён чунтянди ган цомё. 

Вугә зыту югә чон дуанни. 

Гыншон хо жын щүә хо жын, 
Гыншон ха вазы тё шын кын. 

Гуонгун шу щин вәсы гу, 
Гуонгун бу чы нянщяди куй. 

Гу нуан зуй, жын нуан туй. 

Ган нянзы чан ю дын бу лён.

Шу дабушонди дифон, 
Янйү нын быншон. 

Гэшон мэ ма ни кан ку, 
Җебэ дищүн – бә фын шу. 

Го сан дўбулё тэёнди гуон, 
Щёжын дўбулё даҗунди лён. 

Йи ванщи сылён чян тё җи, 
До лён мәю йигә җунйүнди. 

Гўхади бин бу даҗон. 

Ги щүәзышон то җанва, 
Да лян, мэ щин сон зыҗя. 

Йи жынди гуансы, 
шы жынди мафан, 
Шы жынди гуансы нян дуй нян. 

Гўнён җүнли – мыйжын дуә, 
Готян җе мигуә – йүнчи дуә. 

Фу йин фынни, 
Цэбый йин бэляни. 

Гуан да мин бу щю, 
Нан да нү бу щю, 
Лозы да эр бу щю. 

Ги сан бу суан йүан, 
Ги хә бу суан җин. 

Гўдў бу ли жу, фи либулё сан. 

Мынлыр зущён йи дуй тў, 
Ву эр, ву нүр ду ю гў. 
Мынлыр зущён йи дуй җуан, 
Ю эр, ю нү ду йибан. 

Гуонйин зущён са жынди до, 
Бу цуй жын, жын зы ло. 

Чыншонди ло-шо чы фи жу, 
Щённиди ло-шо ба кў шу. 

Гуан фан бу ён щян жын, 
Щян жын бу чы гуан фан. 

Фуханди ханмо – чүнханди ё.

Ги бый жушон сын чүни, 
Ги ган тушон да динзыни. 

Ган сы ганбу тун, фә хуа 
фәбу җын, 
Чўшы бу цунмин, тэни сынди чүн. 

Гуанжын нын фон хуон, 
Чүнмин дынзан ду дянбулён. 

Щёнзыр суйли бу ёҗин, 
Зыё литу җуон хуонҗин. 

Гу җан жын шы, 
Жын җан мын шы. 

Да ю, ма ю, бу де хуэчуә зы ю.

Гўли ниди йишын бо хуә, 
Бу гуан понжынди сыхуә. 

Гувар шон фын дуйни, 
Җуонхуан да гуни. 

Гынчян тинбуҗянди щянхуа, 
Чян лиди лўшон нын тинҗян та. 

Гуә бянниди цонйин 
Чы любянзы фанни. 

Гу тў шәту – ё зў хуәни, 
Җи җю җуазы – ё хуанни. 

Сўчон чуан щин – 
Мәю щин лонмын. 

Сан суйди нювазы, 
Нянбушон йи суйди тўвазы. 

Ганзо ла ву – шонву сэсы тутў. 

Кўди ва чү, щёди җё фи. 

Ганзо лили чю, 
Хушон лёнсўсў.

Ги емозы ба нянҗин гиги, 
Та хан ё мимони. 

Гуон сыму вончян шыкан, 
Бә сыму вонху тунди кан. 

Гәжынди җўйи – хуоншонди зыйи.

Гуанжын бу па ван, 
Па ван – зуәбулё гуан. 
 
Мовазы луә луйкэли, 
Лочўди щин тынни. 

Гилигә жә бозы ву зуй. 

Гунҗи җё мин, җё җи хуэй, 
Дунфонни цэ фабый. 

Даҗя шы цэ хуәян го.

 Фухан сылён занхади хуон җин, 
Чүнхан сылён нянмянди гуонйин. 

Нүжынди туфа чон, җяншы дуан. 



Даҗя шы цэ хуәян го.

Дўзы чыди щён гуәгуәр, 
Шыншон чуанди лан суәсуәр. 

Ман дини хуон җин, 
Дындисы минда жын. 

Мин чүн йи җон зы, 
Кәсу данчў сы. 

Дынзан вәрни ву ю – дын бу лён, 
Кудэрни ву чян – гуй йиён. 

Даҗон бу ё гўхади бин, 
Дачуй бу ли чин дищүн. 

Ди ту, щякў ги ди ё, 
Бу нын җон шу ги жын ё. 

Лэ мо, зу гу – бу цу зу ю. 

Дон гуан бу па ван, 
Па ван донбулё гуан. 

Дандала жынди хуа дуә, 
Вунюди нёнэ дуә. 

Лан тян мә йир, жын щин мә дир. 

Ланди шоди чыдини. 

Дунсылигә ланлангуй, 
Вәсылигә сусугуй. 

Дў цэ нан җуә, 
Дў жын нан хуә. 

Дун гон жәту, щи гон йү, 
Нан гон чўлэ щя бый йү. 

Фын бу лэ, фу бу дун, 
Лочў бу да кун дун. 

Дўзы вәли ги йи ку, 
Чёнчў боли ги йи ду. 

Дагуанди шу, магуанди зуй. 

Йитян цун йиба, 
Шы нян мэгә ма. 

Дансы сычин зэ мозы диха, 
Ёха ту нын зўгәса? 

Дабусыди хи шә ги ни щя җянни.

Дўму чёр, дўму җуон, 
Зэ лэ йигәр пый йифон. 

Җунди дуә, шуди дуә. 

Дёчён жынди зуә җёчә, 
Дёчён гуйди зуә гуантэ. 

Да шә бу да ту, 
Сан нян бо йи чу. 

Дон гуан зу ю ли, 
Ли лэди бу минбый. 

Жынди дўзы – захуә пузы.

Да цэ бу нын щё йүн, 
Вусы, вуган бә хэ мин. 

Дынди җё хур җё минни. 

Дан па ңәлойин, бу бо җивазы. 

Дун-щя бан дўзы, нўди шын е су, 
Дун-щя бо дўзы, гуанди щин е су. 

Дўлёнхади чүнхан – хуанлуә дуә, 
Мәю дўлёнхади фухан – цучон дуә. 

Дан ю җүнхуон, зу ю нянхуон, 
Җүнхуон дабугуә нянхуон. 

Жын җүн, щин бу җүн. 

Ниди чян дуә мә жын ду, 
Чүнжын мә чүаншы йүн бу фу. 

Дансы ни ю йинчян, 
Гуй ги ни туй мәпан. 

Дўзы ю я, ёнхуә йиҗя. 

Да йү чы щё йүр, 
Щё йүр чы щямир. 

Дэли шон нын җылё, 
Дэли ха мин җыбулё. 

Дан щён щихан гу, 
Ба гун дэ зэ шу. 

Донди нүр, зуәди гуан, 
Донли щифур шу мәнан. 
Вә зэ вәди нёнҗя зан, 
Лили тўту вәр, бу чы фан. 

Дали шынти – тынди вэ, 
Мали шонщин – зэ бу лэ. 

Жын шон шы ку, чы фан луй ху. 

Дун ла – дун зули, 
Щила – щи зули. 

Дэфу йиҗя кан йиҗя, йигә бу 
щёхуа йигә. 

Жын бу нэ – Җў бу нэ. 

Тяншонди йүәлён йүан туәтуә, 
Чүхади щифур щён пәпә. 

Ё җүә бу ган ги шу.

Тэён җоди шыҗе лён, 
Җышы ги жын ги минлён. 

Дан фи тон йиҗя тан, 
Сыхур йүнди бу зэ шо. 

Лян бу щинфуди жын бә җёҗе, 
Дан дали җёҗе – ё щинфуни. 

Дансы җятинни ю ловужын, 
Таму е ю гуә гуонйинди лўни. 

Дан чыкэ готянли, 
Ё сыщёнйихарни, сый зэли фули. 

Ёнгор чы цо щян җин щё. 

Жын суй гуонйин, цо суй фын.

Ее го сунзы – 
чёнфынни зан җинзы. 

Чүнханди дўзы җянҗян җи, 
Нани та хан нын ёнгә җи. 

Е хуар тун чуон – җя бэ, жын ван, 
Җя хуар сын зы – ба мын кан. 

Жын ви чян хо, жын ви чян но.

Ецо лян гын ванни, 
Хэхуә ё фонканни. 

Ёнжу шанчи, нюжу ван, 
Щён чыгә җижу мәю чян. 

Ёмо саншон дэли мо, 
Чонгун хуәҗи куэ фи җё. 

Ён, ма нян гуон шу чян, 
Чүн гу, җи шы, вә гу нян. 

Ён нүр – пыйчян хуә, 
Бу пый йи бу гуә. 

Ён суй, йиба да, 
Җин фон – чынбуха. 

Жын пинди йишон, 
Ма пинди нанҗон. 

Бу фә – сы бу мин, 
Бу тин ложынди хуа, 
Шубый зу чоха. 

Жын мә чянли гуй йибан, 
Фан мә янли фи йибан. 

Жын мон, Җў бу мон, 
Зован щя йичон. 

Жын нэ – Җў нэ, 
Жын бу нэ – Җў бу нэ. 

Жын ланли – хуә җунни.

Жын пади шон щин, 
Фу пади шон гын. 

Жын ло, ё чүанни, 
Фу ло, вәр ганни.

Жызы хо гуә, жын нан хуә.

Жын щин мә дир, 
Хуон хуә мә йир. 

Жын щин мә дир, 
Лан тян мә йир. 

Жу йүә чы, йүә цан, 
Хуа йүә ла, йүә фан. 

Жын щин зун бу гу, 
Чыли ву гў, щён лю гў. 

Жын дуә – шә дуә, 
Чян дуә – шы дуә. 

Жынсы җязы, җязысы жын.

Жын вучонли – кўбухуә, 
Дюли дунщи – зобуҗуә. 

Жын мян бә куа зы нынщин,
Жын мян бә куа за щёчун. 

Жын дан щинэ гункў, 
Цэбый белан пу. 

Жын ю да-щёни, 
Зуй мәю да-щё. 

Жын хуә бый суй пади ё мин, 
Лў хуә чян суй сысы данҗин. 

Җунжынсы шынжын.

Жын ю чүчүр щин, 
Анла ю гуәгуәр лў. 

Жынди хуа дуә,
Зўбулё хо хуә. 

Жын чян зыҗё эрзы, 
Жын ху зыҗё пәнён. 

Жын дан зо җы найитян сы, 
Дуәйи хан нын хуә бый нян. 

Жын хуә шы нян вон,
Шын гуй бу гын чуон. 

Җи бо язы бый шу кў. 

Жын чы дийишы, 
Ди чы жынйи ку. 

Жынсы те, фансы гон, 
Жын хуә йи шы, цо хуә йи чун. 

Җун са – шу са.

Җищён Җў, заннян шын.

Чян лиди лўшон мә йихуэй зуй, 
Бу де җяни хә лёнфи.

Жын гә мый, ма чы цо, 
Чонгун, хуәҗи тан фиҗё. 

Жын чүн, гу тын, 
Жын фу, гуй тын лў. 

Эр ю эрди фуни, нү ю нүди фуни.

Жын дан бу фу жын, 
Нэгә жын бу ву жын. 

Жын ги жын бу бо нын, 
Та лян сынку йибан. 

Җяни ко нён, чў мын ко чён. 

Җуа гу эрзы, кан гу музы.

Чони югә жын, 
Җяни зан җин-йин. 

Жын на лийи дон щян, 
Фу на хуа гуә ви йүан. 

Жын мә чянли, лян гуй йиён, 
Фан мә янли, лян фи йиён. 

Җунжынди ку – лён янди ду.

Жын чүн бусы бэ за, 
Жын фу – йү бэля. 

Жынсы йишон, 
Масы нанҗон. 

Лэгуазы пан җон йизуй я, 
Щи чончун, бочуҗя. 

Жын зу йүнчи, ма зу бё, 
Гўхади хуәҗи бу зўхуә. 

Дон нянди нүр зуәди гуан, 
Дон нянди щифур шу мәнан. 

Зули мор, лочў фан.

Жын да мый, ма чи со, 
Гўхади хуәҗи нэ фи җё. 



Зули мор, лочў фан.

Хазы тинҗян да йү щя, 
Лунзы канҗян бин гәда. 

Суйҗә ко нён, лоли ко чён.

Жын суй, бынсы да, 
Нын ёнхуә йи даҗя. 

Нын ги хазы зы йигә лў, 
Бу ги хазы лин йигә лў. 

Жын лэди хунхун, чизуди мин, 
Вон зэ шышон гуәли гуонйин. 

Җюли гуа, щигуа дини зо зыма. 

Җо мо, хуа хў.

Жын гуә гуонйин зыҗи ло, 
Гуонйин хощён сажын до. 

Жынжын хощён йи җян фон, 
Гўдў хоби җўзы – хуә лён. 

Жупизы – нипи, жусы чён, 
Ку, нян хоби мын хуә чуон. 

Фи мә җуазы бә кынни, 
Хуа мә җянзы чуә щинни. 

Жын сын-ёнха е мә налэ сыса, 
Жын вучонли е мә нашон сыса зу. 

Җин җя, йин җя 
Бу де вәди чүн җя. 

Җыди чин, хо йүн гун. 

Җўди йүанли җянди щён, 
Җўди җинли на бый кон. 

Мор зули, лочў фанли. 

Җүнзы жон ви, та бу зуә, 
Щёжын бу дын ни нуәгуә. 

Җүнзы гуә лў щю чёни, 
Щёжын зан лў, цый чёни. 

Җүнзы панди тянщя пинфын, 
Щёжын панди зыҗи тэпин. 

Җёгуәди щифур – жугуәди мян. 

Җун ди челэ зо, 
Зў мэмэ суан хо. 

Җин мыр, кун кәлор. 

Җи җё, гу нё, вава цо – 
Җысы җяниди сан җян бо. 

Җў чы щигуа пи, бу җыдо щён-цуй. 

Нана зуәдо коншон го сунзы, 
Кон-янзы диха цон җинзы. 

Җўдо санни – сан луйли, 
Җўдо хэян – фи ганли. 

Җун гўзы бу нын шу мизы.

Җяни ву сы щян җя чүн, 
Җяни йү сы пан тэпин. 

Җянбудый, либудый, 
Хуәфу дуәли җуәбудый. 

Ба ту тидо шуни ган сыни.

Йүбуҗянди пынҗянни, 
Пынбуҗянди йүҗянни. 

Җинли цэзыр ди, 
Бу па чуан хуон йи. 

Җянню йи тё щян, 
Вуню ман ба зуан. 

Җязы няншон чичү ту ю, 
Гон до чели хўлу ту. 

Җирди дан на шы хуан, 
Ни мә шыли, вә мә дан. 

Җо нүщү – фа бащи, 
Җогуә саннян бу зу, 
Зусы йигә гуа нүщү. 

Җяни ву сы, бә җо щян жын, 
Зохуәни ву сы, бә гә щян цэ. 

Җюйүәниди җю щёнпә ку, 
Люйүәниди җю лү бу цу. 

Зыйжынди дан щү.

Җинли фонмын сы нян дин, 
Йи гуан гуәзо, эр гуан жын. 

Ти ван бу чи нин, 
Ван жынди хэ, нин тынди цэ. 

Җуонхади бу щён, 
мәхади мян бу гуон. 

Җун хуа бу де җун цэ, 
Дэ ки бу де хуан зэ (җонзэ). 

Җын җинзы бу па хуә лё. 

Җын йүнди җышы мэбулё, 
Мэхади җышы сыбудо. 

Җё дуәли бу җан, 
Ми дуәли бу тян. 

Җё фә хуа, бу фә хуа, 
Читур лёбуха. 

Җын-җы сыфи, зуй ю чон, 
Бижан щүдон гынли нён. 

Җинҗүә лёнпян, шыншон чў хан, 
Җинтуй лёнган, 
Бу лын даҗан, 
Тушон тон хан. 

Җя ю шы ку – чы фан луй ху.

Йи боди, йи хуан. 

Чыбушон зэ ляншонни, 
Чуанбушон зэ шыншонни. 

Җин шытушон щя данни, 
Гуәдишон зў фанни. 

Мо бу ли фонзы, гу бу ли 
җонгуйди, 
Йүәвазы бу ха мамади хуэ. 

Җянли мянсы люйүә, 
Бу җян мянлисы лайүә. 

Җё вә йүгә лян бу гуон (мазы), 
Щин чон, йи чон. 
Бә йү йигә чё җүнмый, 
Хуэщинди лон. 

Җюҗю башы йи, 
Чүнхан фын чён ли, 
Суйжан бу лынли, 
Кә хэ дўни җи. 

Җүнзы мә чян, чүчү ю до, 
Щёжын мэ чян, чын шу зу ё. 

Җүнзы му до, бу му шы, 
Щёжын му шы, бу му до. 

Җё йү пын-ю ю йинди, 
Бә җё йүгә пын-ю чу җинди. 

Гын йигә хо гуй – хә йи ван хо фи, 
Гын йигә ха гуй – хә йи ван ңәфи. 

Җя хуәлу есыгә гункў. 

Җын җинзы зэ шытушонни, 
Хо жу зэ гўдўшонни. 

Зуйни фә хуа, лыйбани зу чи. 

Җён жын чы җён куйни. 

Җўгуанлиди вәр би сын-ёнди 
дифон чён. 

Җү зу җүди лў, 
Ма зу мади лў. 

Җё фә хуа, бу фә хуа, 
Фәче, кә лёбуха. 

Җи җё дунфон бый, 
Җинче йихуә зый, 

Йитян хундо хи, 
Бу җыдо сый хун сый. 

Җуонхуон дажын, 
Лодўзы вава фәхуани. 

Зуйни мә чыди, шыншон мә дэди, 
Фиҗё шыншон мә гэди. 

Зуйсы хо жынди, 
Шытусы нан кынди. 

Зыҗиди җўйи, хуоншонди зыйи. 

Зуәха дюдун кәфи дуә, 
Ту җын җынту фибуҗуә. 

Зо йү бу дуә, йитянди луәсуә. 

Зуйни чы манту, щинни бу җи 
фур.

Хуа лун, хуа хў, гу нан хуа, 
Җы жын, җы мян, бә җы щин ха. 

Зуй сунли лопәр шын фан, 
Кудэр сунли җо зыйхан. 

Зы цу сын-ён, бу цу җон. 

Нян ще, щин бу җын. 

Зуй ю дуә нын, ян тэ чё, 
Дуәхуәр ё мин җыбулё. 

Зо кан дун, нан, 
Ван кан щи, бый. 

Зущён лочў чўҗя нүрдини, чичи, 
чўчўди. 

Зэ җя бу ви жын, 
Чў мын мә жын вын. 

Зуй ю дуә нын, ян ю дуә чё, 
Фәбулё сын-сыди лў йи тё. 
Гуонйин цуйди зыҗи ло, 
Гуонйин хощён са жын до. 

Зуә җёди дэфу бу җы жынди бин.

Зу да гэ, 
ни ба янсуй жынчын чинцэ.

Хунхуар либулё лю ер пый. 

Зохуәни бә гә щян цэ, 
Җяни бә гә жынцэ. 

Зыйвазы зукэли 
Суә зыҗиди мынни. 

Зо чюбанзы шә хо, 
Ху чюбанзы гў хо. 

Зыди җибый, мади щянжын.

Йишон чонли ла луфи, 
Шәту чонли жә сыфи. 

Йинщүн сыдо җоншон, 
Бенонзы сыдо коншон. 

Зулян каншу нянщифурди йиён. 

Зущён янҗир вәни доли ганзы, 
Җили-залади җёхуан. 

Йинщүн шы сы йүнщүн дон, 
Бенонзы шы сы ла пәнён. 

Йибу та цуә, бый бу нянбушон. 

Йүн литуди жәту, ёпәзыди зыту.

Йитянди мунон – 
ганзо хәшон эрлён, 
Йишыди мунон – 
баншон лёнгә пәнён. 

Йинчянсы йинщүн шыншонди 
гуҗя, 
Сыдуәхур ю мин нын зоха. 

Йитянди кўчў йитянди нын. 

Йүә фи йүә лан, 
Йүә чы йүә цан. 

Йи тян туй йи тян, ланшон кан 
йүнян. 

Йү җёди щин, фи җёди гын. 

Йижын зэ фу, бый жын ще лён. 

Йүан чин лади җин, 
Җин чин сунлё мин. 

Йүә ю йүә хын, мәюди шә бын. 

Йү чы йү бу щинчи. 

Йүн жын зы щё, 
Ву сы зы до (ву сы на зыту дони). 

Жын фу, щин чүн.

Йинщүн бусы җуонхади.

Йинчян ю мин, хи жын щин 
(чян дуә щин хи). 

Йигә шы цэ нан дян, 
Йигә эрзы нан тёён. 

Йи җин мын, сы нян лүн, 
Щян гуан гуәзо, ху гуан жын. 
Щё нүр фә хуа бу дуә лүн, 
Чё щифур хуә мян бу җан пын. 

Зочиди ца цы хә, 
Фәсы та чеди зо. 

Йүн жын зэ чян, 
Бу йүн жын зэ ху. 

Шонсуйфуди мә чү пәнён, 
Фәсы тади суйфу щё. 

Йүнчи лэли, 
бянданшон ду кэ хуарни. 

Чүнжын ба мин сун, 
Фухан ба чян зын. 

Йи жын чү җю чи, 
Бу гули кә чүчи. 

Йинчян, йинчян, йинчянсы 
Чинҗин жынди хи хан. 

Йи нён сын җю җун, 
Җю җун чў җю дын. 

Йи тян сан да, 
Сан тян бу да – 
Шон фон җе ва. 

Йүә лё йүә сын, йүә зу йүә чин. 

Йи җяди нүр бый җяр вын, 
Цохуазы гуәлэ до йи гун. 

Зыҗи хэбин, зыҗи хуонлуан. 

Йүәлён шонлэ, лён шонлэ, 
Шыншон лынли шон конлэ. 

Йинфын чуй хуә җуәди вон, 
Хуәшон пә ю, җуәди лён. 

Йи жын да җин, шы жын хә фи. 

Фи янсыди, хуэй фуфиди. 

Йи сын йигә щёнщү, 
Йи чын йигә лийи. 

Йи фын чян, йи фын хуә. 

Йи суй, лён суй чин нён нэ, 
Сан суй, сы суй ли нён хуэй. 
Ву суй, лю суй җе фу кэ, 
Чи суй вын, ба суй ву, 
Җю суй шон ма бан нин гун 
(гунҗян). 

Йисы дуә, бынсы шо. 

Йибый дон гуан, 
Шыбый да җуан. 

Цэ мә ян, хуә бу җуә, 
Хуә мә бянбяр бусы хуә. 

Йүан фи хуә нан җи, 
Йүан чин җи нан дый. 

Йи тян да йү, сан тян сэ вон. 

Йинзуй яр бәзы чон, 
Чүли щифур вонли нён. 

Йи чуон, лён щин, 
Бу чуон бу щён. 

Йи гуй фубынзы динбучў йигә 
сыфу.

Йүнцэ бу гын фын зу, 
Фын цуйшон та зу. 

Йигә фушонди гуәзы бу йиён; 
Йигә суан, йигә тян. 

Йигә жын гә, шыгә жын мә. 

Чү щифур, гэ фон, 
Фи чянди мофон. 

Йи җүәту щён ва йигә җинни. 

Зый ту зый, сый бу гэ сый.

Чинмё за гын, фаҗон йүди җин, 
Җүнзы мэ ма-ву чянди җин. 

Канҗян зў хуә зу саҗян, 
Чыкэ фанли җян да ван. 

Жынди вонщён би тян го – 
Чынли хуоншон, хан бухо. 

Кун шу танвон бинжын – 
бин бу цан, 
Кун ку танхуа – шә бу ван. 

Консыди жын чүә, 
Хуәсыди жын дуә. 

Канбучеди муҗён гэ луфон. 

Цунминжын ву хуа,
Хўдўжын тон хуа.

Кәлон литу тон нунни, 
Щин хуэйдини.

Кижын би фынхуон, җўжын би 
санчон, 
Кижын бу лэ мә зывон. 

Кудэр йиҗон, йүә то йүә гуон. 

Кун чәди щёншын да. 

Кун зуй – кун лёлуан. 

Конзы би ту го, ба нян дўчўли.



Цунминжын ву хуа,
Хўдўжын тон хуа.

Куди гуәр кули,  
гэди гуәр – гэли. 

Кәвуди зущён чы жынди лохў. 

Лохан бу йи чүан, 
Вава бу йи гуан. 

Лин жынсы мын жынди нў. 

Ла йиба – җинли, 
Щян йи ба – йүанли. 

Лэгуазы тё санха, 
Хан ё хуан йихани. 

Зошын лили чю, хушон лёнсўсў.

Луәтуә нади машыр бонвон, 
Гувар нади тесуә кон. 

Лочў дедо мян щёнли, 
Йиҗыр хуан, йиҗыр цу. 

Лозы йинщүн, эр хохан, 
Лозы тё цун, эр мэ суан. 

Лозы дан җүә, нён пый шу, 
Зэ ён нүзы зусы гу. 
(Нүр гыншон жын поли). 

Лакэди гун, чәкэди җян, 
Йүнҗю бу нын зан. 

Лён җё та йи җё, йүә фи йүә хо. 

Лынли йи җю, жәли нан шу. 

Лёнҗяр канли йигә щи гу, 
Чыбу фи, поди су. 

Луәтуә туә чян, бу гу йи нян. 

Лищин бусы җонзэ, 
Тишон гуәгуәр мэ. 

Лочў ла щянба, 
Бу җы йиба да. 

Лён туй сыйдо йигә кўтуйли, 
җёбукэ. 

Фу да, гын шын – бу па ё фын. 

Ло җи хали җя, 
Җивар кә йүн та. 

Лан лү щян лў чон. 

Лохў чы цывини, 
Бу җыдо зани. 

Лочў чы хуонгуани, 
Кў тур зэ хутуни. 

Чыли шыди, на ганди. 

Лэгуазы мә я, 
Йи нё – йи гәда. 

Лён ку хо гуә. 

Лэли – җешонгә ван, 
Зули кушонгә ван. 

Хо хуа бу шутин, 
Шутинди бусы хо хуа. 

Луй щёнди җынху да, 
Йү мәдый щяха. 

Лохў лян жын бу зу йигә лў. 

Лян ңәлойин йиён, 
зыйлынзы фидини. 

Лын чюбанзы – жә щятян. 

Мянхуа литуди цы. 

Лова дан чи чүн, 
Тянчи яндин йин. 

Мэ види чыди либулё ян, 
Тянщяди җүнзы либулё чян. 

Минда кисы гуан, 
Мин щё шу мәнан. 

Ба лыйба дон суанпанди куәни. 

Мый щин, мый ди ган тан хи, 
Гундо фу ли ган щүә бый. 

Да гуанди щёнхо ган зы бә. 

Лю пый хун, нэсы жын.

Ман куди фан нын чыдый, 
Ман куди хуа фәбудый. 

Шы хуа җун тин, 
Пино чуаншон ги фын. 

Мыйҗян җя хуә хи ян дуә, 
Мэмэ жынди йин-чян дуә. 

Хо гу хў сан лин, 
Хо жын хў сан цун. 

Мә пәпәди щифур, 
Мә нёнди нүр. 

Майи башон нюгәли, 
Хан дон шонли го санли. 

Бу па жын ха, дан па мин ха. 

Ба йүнчи бә дон бынсыди сы. 

Мә нянҗинди мачёр Хўда 
каншудини. 

Дан чыкэ мәмәли, 
Ба җунли мыйди бә вондёли. 

Зый жын дан щё, суә зы мын. 

Ма ю бёли ца дани, 
Жын ю чянли хуа дани. 

Мыншон бу гэ җон, 
Җы зусы фухан жын. 

Ма гуэли – ба та жын ду чини, 
Жын сунли – җунжын чифуни. 

Ма йүә чи, дан йүә да, 
Чә йүә ё, йүә хэпа. 

Зый лэ бу па, ки лэ хў ва. 

Бу да гў – мәю шын (гўгўзы).

Мә кэ хуарди бу зуә зыр. 

Да лан, сы щё лан, 
Щё лан бу дунтан, 
Чиди да лан фан бый нян. 

Мә кў – нанниди тянни. 

Мә чыди, чыди бый мян, 
Мә чуанди, чуанди чу, дуан, 
Мә хуә, цэ шоди нин цэ. 

Ма су, мо чон, бу шу дун, 
Җүнзы ву чян йүн бу тун. 

Мә хў дуә, щён хў вә, 
Шыншон ву мо мә эрдуә. 

Мэ шыхуэйди җянбудый 
мэмянди. 

Мәю йигә хо җиннян,  
хан ю йигә хо минян. 

Зый лэ бу па, ки лэ па.

Жын хуәбушон быйнян, 
Юцу ги чян нян. 

Мәю мә цоди танчон, 
Мәю мә йүди хэ, җён. 

Чиди луәтуә, ёди җи, 
Годи голэ, диди ди. 

Мыйҗян цоди ян дуә, 
Чүнхан жынди дан дуә. 

Мәмә бу чы, ца бу хә, 
Щинҗун ю хуа, нандый фә. 

Фи мә җуазы – дынха кын, 
Хуа мә дозы – нонлан щин. 

Мыймый тянтян либулё ян, 
Зу бян тянщя либулё чян. 

Мэ ма – ни кан ку, 
Җебэ дищүн – бә фын шу. 

Җя фу, җин йү ноно хуә, 
Бу де җя чүн тэпин гуә. 

Мә хуәзыр – хозы бу җуә, 
Мә фи – вихўзы бу зуә. 

Фичин зо линни, 
Жын зо гэсыни. 

Бу лан – бу хун, 
Бу хун – бу лан. 

Мә фын – бу чи лон, 
Мә мый – бу чын чин. 

Минйүн хо – фугуй җыдо ло, 
Минйүн бу хо – чүнкў җыдо ло. 

Зый зули гуан ху мынни. 

Зошын зэ фу, хубар ще йинлён. 

Мо гын – ё чы шыни, 
Лин гу – кан быншынни. 

Мә ни гэбулё фон, 
На хуэй дабулё чён. 

Сан фи хо гэ, бинщин нан гэ.

Бу җы нынчин, бу фә хо, 
Дёли лунзоди егу ба ни нё. 

Миндади гынчян зуә, 
Минщёди гынчян гуә, 
Дянхуонгуй гынчян чуон йигә хуә. 

Мәю сыса би фу шынчынди, 
Мәю сыса би йисы годади. 

Мәю жын шонбучиди сан, 
Мәю жын забучўди хәба. 

Мянхуа пади хуә шо, 
Щинэ бу па сан го, лў дё. 

Нын җё шынха, бә җё кунха.

Мә сыса ган, 
Щинни хи ще фан. 

Нанзыхан чы фан лонца хўян, 
Нүжынму чы фан щигәр щиян. 

Щёншын тиндо йичян ли, 
Миншын тиндо чян ван ли. 

Нын шә дон гуанди лозы, 
Бу шә ёди чыди нён. 

Ба Җонсанди мозы ги Лисы дэни. 

Нүрсы щин, эрсы гын, 
Щифур тяншон, сы вэ жын. 

Зэ зый лўшон дын жынни. 

Ни ту шәҗунниди йи куэр ян, 
Ниди зўзў-быйбый хуанбуван. 

Нын вигә хи җў мэчын чян, 
Бу вигә щёжын фан бый нян. 

Нын җё җин чы куй, 
Бә җё жын чы куй. 

Натар фә щянхуа, 
Хуәшон бый мәса. 

Җүнзы йи ян, куәма йи бян. 

Нян гуан җын, эр тин җя.

Нын җюгә сы чончун, 
Бу нын җюгә хитучун. 

Нын зэ зы цун шу җяннан, 
Бу зэ вэ чын донгә гуан. 

Нын җё зынсы ню, 
Бу нын җё дачў чә. 

Башы суйди лор – пянщёнди щёр. 

Нын фа зэ шуди нанчун, 
Бу фа кунҗунниди ёзы. 

Нан җон саншы йи дуә хуа, 
Нү җон саншы ло дунгуа. 

Нын ба ту зэ го ган гуа, 
Ви мин бу нын шыги та. 

Ни бу лэ, та бу чи, 
Лён җяр дуанлё чи. 

Нын җўгә ёмо сан, 
Бу җўгә вихў тан. 
Ёмо саншон чисый чин, 
Вихў танни сын за бин. 

Нянҗинни гуә бый бян, 
Бу де шуни гуә йи бян. 

Нян бу җянди, щин бу җин.  

Йи җү щё ян хэ да сы. 

Эрдуәшон гуа хэтини, 
Җуон шынжынни. 

Нын җё нянҗинни лю нун, 
Бә җё зуйни шу чүн. 

Нын мэ йигә чыкуй хуә, 
Бу чы йигә пянйи зуй. 

Жын сын йи шы, 
Цо сын йи чон. 

Нын җё җян йимян, 
Бә җё тин быйбян. 

Нади нянпан да йүәлённи, 
Бу җы чинҗун, го-ди.

Язы сыли, зуй хуәдини.

Нын чы щян то йику, 
Бу чы суан мыйзы йи ду. 

Ниди бизы, тади нян, 
Гәдо щинни ба бин ван. 

Нүжынди фу – даҗяди фу, 
Нанжынди фу – йижынди фу. 

Сан тё лў – донҗун зу.

Нын бочўди бошы, 
бобучўди жугәда. 

Педо нофәзы быйхули.

Сунбый лин дун, щя чон чин.

Нисы заму җүнди фынхуон еба, 
Ни да цыҗёзы вәни чўлэди. 

Нын җё педё, бә җё вудё. 

Җяни бу чё жын, 
Чўмын мә жын вын. 

Нын зэ җяни хә йи ван фи, 
Бә зэ чянлиди лўшон ган йигә зуй. 

Ту цэфуди зый зэ йүанзыни бу фи. 

Нян җяндисы шы, 
Эр тиндисы җя. 

Луәтуәди бәзы чон, 
Цо дехачи чыбушон. 

Нянчин ги хуәшон мә цышу, 
Лолэли лёнгә кун за шу. 

Нянҗи дади ложын – 
фындиниди йизан дын. 

Пәпәди зуй суй, 
Щифурди эр бый. 

Пинчүн бу җян чи, 
Та зысы ю йи. 

Понжын бусы чыхади, 
Тэсан бусы луйхади. 

Сан бан – йи ё, 
Сан хў – йи бо, 
Җю гу – йи но. 

Сан жын хэ йи щин, 
Хуон тў бянчын җин. 

Сан җү хо хуа нуан жын щинни. 

Сый дуәли бу нё, 
Җон дуәли бу цу. 

Сынхади җышы мэбулё, 
Мэхади җышы йинбудо. 

Санҗүәр нян, гуэгуэр ту, 
Җанбушон пянйи, бу хуэй ту. 

Соннян җян фу, бу щян хэ, 
Ви фу та ба жын кын хэ. 

Сан го җәбулё тэён, 
Фугуй ёнбулё пинфон. 

Сы чян йүнйи, зын чян нан. 

Са ванвар, җеди са дандар. 

Сан тян бу нян, зуй сынни, 
Сан тян бу ще, шу сынни. 

Эр кў лозы йи шын, ди ду дун, 
Щифур кў йи шын, лү хынхын. 

Лохў бу чы жын, щин мин зэ вэ.

Суйжан хуон җин ви гуйҗун, 
Гуйбугуә җящяди җын тэпин. 

Сы хуа бусы хуа, 
Тиче – лёбуха. 

Сый нын куаҗён, жын чян зуә, 
Нисы тади да хэхуә. 

Салан фиҗё бу тан щин, 
Йүә лё йүә сын. 

Сан го хан мә фи го, 
Фын го хан мә йү го. 

Сунли бә чүн, чүнли бә сун. 

Са ма – са дынзан, 
Са жын – са пыйбан. 

Суйжан нёпо да жын бу тын, 
Кәсы со чи нан вын. 

Сы фи ду фангә хуә лонни. 

Сан чы хуон тў ги жын щин. 

Сунбый фу мә куәтё, 
Моту люфу еер дуә. 

Сон ер бу дэ, җин ту зу, 
Чўмын тэйва хәли җю. 
Җынҗин гуафу сун жын зу, 
Шышон җынщин нандый ю. 

Суй җәни зу, бу йү шынкын, 
Зунхў вонха, бу шу нанщин. 

Суангуа бу лю чин, 
Лючин бу суан гуа. 

Бый занха цэбыйди фухан, 
Бый бу ён йигә чүнхан.

Сый мә фуму, фәсы эрнү щёчун, 
Сый мә нүзы, фәсы ганҗин. 

Сан бу җуан, лў җуанни, 
Пынбуҗянди йүҗянни. 

Сан го – фи го, 
Хәдони йү дуә. 

Сан го – фи го, 
Фын го – йүн го. 

Са дуәли, щин са, 
Щин са – хоканди са. 

Сыдыйҗуәди ло лон хан 
мущён ён. 

Хо сы, сы йи зо, 
Ха сы, чян бу то. 

Сан җү хо ян дон чян сы, 
Йи җү ха ян ңәщинсы. 

Сый зэ фи гынчян җўдини, 
Бу җыдо фиди бэля. 

Сый куа тади гончён, 
Та яндин дын бин зэ чян. 

Бу па ту фи кон,  
дан па эр фи лянбушон. 

Тян хуон ю йү, 
Жын хуон ю бин. 

Тин хуа ё тин йинни, 
Фә хуа ё фә җынни. 

То бо жын, хын шон жын, 
Лизы диха тэ сы жын. 

Тэён фангуә чён, 
Вава кў зо нён. 

Тяншон ю йүн – тян бу мин, 
Хәни йү дуә фи бу чин, 
Шышон жын дуә – щин бу тун. 

Фын бу дун – фи бу щён.

Ту җю, эр җю – гуан мын би шу, 
Сан җю, сы җю – дунпә ца ку, 
Ву җю, лю җю – ёнпә сэ лю, 
Чи җюди язы, ба җюди ян, 
Җю җю лихуа ман ди җуан. 

Ту җю нан, эр җю дунпә лян, 
Сан җю сан – дунпә җуан. 
Сы җю сы – дунди гәзызы, 
Ву җю бан – лян бин сан. 
Лю җю, чи җю – ёнпә сэ лю, 

Җю җю башы йи – 
чүнхан фын чё ли, 
Лынчи бу лынли, кәсы дўзы җи. 
Җю җю җя йи җю – лихуа ман 
ди зу. 

Теҗён дуанли ко йи чуй, 
Муҗён дуанли щён цы зый. 

Ту вон бый, җүә вон нан, 
Сышыгә тўкуэ цади нян. 

Языди тушон йи зуә мо, 
Та сысы җуонбан ңә. 

Ту йи фон дон чён, 
Ди эр фон дон нён, 

Ди сан фон дагә банбар гун-ён 
(Чү санхуэй щифузыди жын). 

Фасыди мэмэ бу фон кун.

Ма бу дый ецо бу фи, 
Жын бу дый хунцэ бу фа. 

Тяншон ву йүн – йү бу тун, 
Диҗя ву мый – җебулё чин, 
Шытушон зэ хуа – забулё гын. 

Мо ло – бу би фу, 
Жын ло – бу щин лў. 

Танни лон дуәли, 
Гуәни жу шони. 

Ту чян ту хазы, 
Чү пәе чү мазы. 

Хазы мә кунди, 
Мазы мә сунди. 

Җын щүә жын, жын бу җы, 
Тўхади мәмә гу бу чы. 

Ту мә мозы, җүә мә хэ. 

Туйди по да мачёрни. 

Ту щён хў, йи щён шә. 

Фә щифур – куабугуәди фугуй, 
Чү щифур – гобугуәди җяннан. 

Фухан бу җы чүнжынди нан, 
Чи ма бу җы бущинди нан. 

Тэ җүә гә җонзыни. 
Фә хуа мә йи, тин хуа ю йи. 

Фумуди нынчин ган хэ шын, 
Фумуди нынчин ган сан җун, 
Фумуди нынчин фубучин, 
Җуа сы, җуа нё цэ чын жын. 

Ланжын чўмын йүн бу тун, 
Ю щя йү, ю гуа фын. 

Фә щифур – куа фугуй, 
Чү щифур – кў пинчүн. 

Фи чин – йүр щян.

Туни ю чә – хуту ю җә. 
Тянчи хунли – цонйин дуә, 
Тянчи йинха – вынзы дуә. 

Фи йүан, хуә нан җи, 
Чинчин йүан, җи нан дый. 

Фидяр ба шыту нын дачын кын, 
Хуа мә җянҗяр, кәсы чуә щин. 

Фи шын – ю йүлон, 
Тян го – ю лунвон. 

Фу да, гын шын, 
Бу па гуа фын. 

Фу ло – мә йинлён, 
Жын бин – мә лилён. 

Фынбый чёншон хуа модан, 
Канчи йүнйи, җәчи нан. 

Фи бо йү, йү бо фи. 

Фанчон чуан щин, 
зун бо чуанмын. 

Фын гуа солё ди, 
Щя йү, йи фон ни. 

Фә хуа фи ду сабуҗинчи, 
Зуйни бынмо тонхади. 

Фи либулё сан, гўдў либулё жу.

Фидо бан-ени хынхынни, 
Гә ю гәди щинбинни. 

Муҗён дуәли гэбулё фон.

Фуер хуон – хуан мын, чуон, 
Гуонгун йиха җуәли мон. 

Фи шын – жын бу гуә, 
Сан го – жын нын гуә. 

Фулинниди цэ мэбулё, 
Хәяншонди йү мә жын ё. 

Йитян ви мо, хили ви гу. 

Фон ли фә хуа, фон вэ тин. 

Нын җё эр тин, 
Бә җё нян җян. 

Хо ма йибян, ха ма йитян. 

Фу ло – гын бу ло, 
Жын ло – щин бу ло. 
 
Фуйүди лийи, лищин, 
Дыйзуйбулё жын. 

Фи ван, че зоди жын, 
Нын йү хо гуонйин. 

Хо җе хо хуан, зэ җе бу нан. 

Фын бу лэ – фу бу дун, 
Лочў бу да кункун дун. 

Фын бу гуа – фу бу ё, 
Та бу лэ – щин бу тё. 

Линйү нын щя йитян, 
Быйщин кў бый нян. 

Фын го – йүн го, 
Сан го – фи го. 

Хо ма бу би фон нанзы, 
Хо нүр бу җя эр ханзы. 

Бу лон мынзыди тэтэ, 
Та бу җыдо дэ киди лийи. 

Хо хуа бу чўмын, 
Ха хуа йигур фын. 

Ходи бу чонйүан, 
Хади щүан дун-е. 

Хуәди сыхур нисы нынйүан, 
Сыли дуәбугуә фынйүан. 

Хуа дуә – хуә шо. 

Хэзы фанлон – фи бу чин, 
Шыҗе жын дуә – щин бу дин. 

Хуэй тин, тингә мындо, 
Бу хуэй тинли, тингә жәно. 

Хушон җивар тё шон чён, 
Вавар кўди золё нён. 

Хан да, ё сун, чиди ма җуа зун. 

Ман куди фан чыдый, 
Ман куди хуа фәбудый. 

Хуонҗин, быййин җинлён җун, 
Сыху набудо фынкын. 

Ню гуә сан нян – гә дуй гә, 
Жын гуә сан нян – дозы чуә. 

Хан бу хуэй чя буни, 
Кәҗя щён пони. 

Тэён җоди шыҗе лён,
Җышы ги жын ги минлён. 

Хо ма бу йүн ни да, 
Хо жын йи җү хуа. 

Хо хуасы йүә, 
Бу кә дуә фә. 

Хуа дуәли бу тян, 
Җё дуәли бу җан. 

Хуон гу чыли ю, 
Дуәли хи гуди ту. 

Җяни югә чян ван йин, 
Бу дегә җя тэпин. 



Тэён җоди шыҗе лён,
Җышы ги жын ги минлён. 

Хуа хуэй фәлисы – цунминжын, 
Хуа бу хуэй фәлисы – хўдўжын. 

Хили туәхади хэ зошын лэбулэ? 
Йи ку чинчи чўли хуэ, 
эр фан лэбулэ? 

Холисы щифур, 
бу холисы мифыр. 

Хў сули су санни, 
Жын сули хў зуанни. 

Хуәдо ло, йиче җинбулё. 

Ходи сыхур мә нёнҗя, 
Сыху ду лэҗя. 

Хуәди бу щё, сыли дэ хо. 

Хади да ходи, биди да боди. 

Хуа дади җёнжын бу шу нын. 

Хосы тянтян җинди ю, 
Гуонсы йичян бә фын шу. 

Хўли-хўдў суан бан нюжу. 

Хазы тин боншын, 
Лунзы кан зуйчун. 

Хун йүн доли җя, 
Бяндан кэлё хуа. 

Нын ги чүнжын бу йишон, 
Бу ги фухан ба нў дон. 

Хуар кэ, хуар луә – няннян лэ, 
Жын ло – бу җуан шонян зэ, 
Чүли шы – йүн зэ бу лэ. 

Хуа ю йисы җунжын тин, 
Пино чуаншон ги сын фын. 

Хо лэ, хо чи – бу лэ бу җуә чи, 
Лэли җешонгә ван, 
зули кушонгә ван. 

Ханбин гуәли, ба та вонли. 

Сыйҗяди ки дуә, тади гуә вон. 

Хуа бу чун фә, мә фәди, 
Чуй бу фан да, мә дади. 

Зыди санниди му, 
Фәдисы хәниди фу. 

Хохан бу щю чи, 
Щю чи бян сыфи. 

Хә дизыни зо җынни. 

Хуоншон ду мэбулё чян суйди мин. 

Ху йүанниди фи дали, 
Вон чян йүанни люни. 

Хуэдёди фу мәю йинлён. 

Хәни ю ман фи – чүни ю чин фи. 

Хўзышон җанлигә мищён, 
Нын вынҗян, чыбушон. 

Хазы са ду тинҗянни, 
Лунзы са ду канҗянни. 

Хо мифыр бу цэ дехади хуар. 

Ха-ходи хуа да куни чўни, 
Ха-ходи дунщи да шуни чўни. 

Мә кўзыди щёхуанли мә дондили. 

Хуар кэ, хуар бэ – няннян кэ, 
Жын ло – бу нын җуан шонян лэ. 

Мынжын мый бу ганди цуә, 
Линжын цунмин бу гу фә. 

Чүнсы чүн, юли мәчўр чын. 

Манла нянҗин щя кўщин, 
Йүә нян йүә шын. 

Хуар хун, хуар бэ – няннян ю, 
Лолэ – бу нын җуан шонян зу. 

Хунсысы кэщинди йүәсы. 

Маза бу чы сўчун, 
Дусы йищянзы жын. 

Хуа ю сан фә, чёмё ви зы. 

Хи мә хи, мин мә мин. 

Хи бу җыдо хи, 
Мин бу җыдо минди гуонйин. 

Хо дэфу бу җы зыҗиди бин. 

Цунли ю йигә жын, 
Чёнфу сы җин-йин. 

Шу бу ду чун, 
Чун бу нё шу. 

Цун ла бизы, суан ла щин, 
Лазы лади мә лёнщин, 
Лали чян мын, ла ху мын. 

Цохуазы җўдо гўмё щин, 
Фон да, литу кун. 

Цэбый дуә – хуа да, ю җиншын, 
Лилён дали – чиҗё жын. 

Цахуә жын, цахуә вава ду йиён. 

Цунмин би җин-йин ду җычян. 

Чы фан ё шонни (чонни), 
Фә хуа ё щённи (фонни). 

Ло фу дўбулё жәтуди гуон. 

Чүнхан йүншы бу чў мын, 
Чўли мын гуа да фын. 

Чүнли бә фә фухан, 
Лоли бә фә шонян. 

Чян йүанниди фи 
Вон ху йүанни люни. 

Чүн җў донгэ мә жын дин, 
Фу җў кунсан ю миншын. 

Чүнхан пый фухан, 
Пыйди мә кў чуан. 

Чон хуа дуан фә, 
Дуан хуа бә фә. 

Чиншон бу нын җе чин, 
Чиншон җе чин, дуәдуан җин. 

Чўмын ни вон тян,
Җин мын ляншон гуан. 

Чў мын гуан тянсый,
Җин мын гуан нянсый. 

Чинҗин жын зў хуә, бу дуә хуә, 
Ланжын зў хуә мә чўр дуә. 

Чы фан чы бо, 
Зў хуә зў лё. 

Чүнхан чыбо хуанлуә дуә, 
Фухан чыбо цучон дуә. 

Лова чи дачүн, тян, ди бу чинщин. 

Чян нянди ло фу нын пынҗян, 
Бый нянди ложын нандый җян. 

Чы сыйди фан, гын сый җуан. 

Чыгуанди зуй, погуанди туй, 
Чылиди зуй ван, полиди туй ван. 

Чыди цунхўзы, җиди суанбянзы. 

Чиннян җонни, ложын фонни. 

Чиннян чы фан хўлун ян, 
Ложын мәю кә куди фан. 

Чын шу бу да лищёнжын, 
Чў ку бу ма лонян жын. 

Чы сыйди фан, за сыйди гуә, 
Юди хан фә та мә цуә. 

Гәжынди зыту доди гәжынди 
нянвә. 

Чинчин йүанли щён, 
Линҗя го да чён. 
Линҗяди фан чыбубо, 
Нёнҗяди фан чыбуло. 

Чын жын зэ гункўшонни, 
Гункўшон нын чын жынни. 

Чеди мущян мэ пани. 

Щин би тян го, мин би зы бә.



74

Лаахунов Х. Л.

Чўмын вэту лю минни, 
Хуэйлэ җяни са жынни. 

Чышы мыйшы, ладо хушы. 

Нян па, шу бу па. 

Ян җын, ли бу җын, 
Ли җын, ян бу җын. 

Чян дуәди йинди чян шоди, 
Миндади йинди минщёди. 

Нын зэ зыҗиди дифоншон югә 
йүан, 
Бу зэ понжынди дифоншон 
донгә гуан. 

Чүн җў донгэ ву жын вын, 
Фу җў шынсан ю йүан чин. 
Сучин, сучин йүан сучин, 
Хуанли йисан мә хуан жын. 

Чүн бин, вә яйи. 

Чун йү гуйсы ю, 
Щяди ман ди лю. 
Хуадоли щё щүәсын, 
Щёсыли йи дуй ню. 

Чи лүди щён тынни, 
Ган лүди бу дайин. 

Чян лиди лўшон дон гуан, 
Ду вилё чы-чуан. 

Чүн сын бин, фу сын чуон. 

Чиди кўзы щинбуҗян ё. 

Че фын – ён чон, 
Че гун – да лон. 

Чын ли ю йигә жын, 
Чёнчў сы җин-йин. 

Чыболи, хәболи, 
йи быйзы бу щён җяли. 

Чуан йи бә чуан хәзы, 
Чи ма бә чи луәзы, 
Ви жын бә ви цуәзы. 
Цанли бярди хәзы, 

Бянли щинди луәзы, 
Фанли лянди цуәзы. 

Чён ли фә хуа, чён вэ ю жын. 

Йи нён ён җю зы, җю зы бу йиён.

Чыбо ви җин, зэ чы – сун мин. 

Чян йинщүн, ван йинщүн 
Вонгуәди җүнзы җюбучын. 

Чу йику ян, мо йику йүн, 
Хощён шынщян чў дун мын. 
Наче чянзы жо йүнди ганзы, 
Наче хўлўзы да щин чуйтузы. 

Чүнхан гуан вава, 
Фухан гуан луә-ма. 

Чы фансы байүә, 
Чуан йисы лайүә. 

Чыли луәбу җюди щүә, 
Дўниди нангуә ги сый фә. 

Чинчин лўҗян ган са дуә, 
Мәю йигә чын сыди хуә. 

Чынли чынгә Ёнлюлон. 
Бу чын чынгә мэ ма тон. 

Чыди ву ян, фи йибан, 
Җүнзы ву чян гуй йибан. 

Чян до шу, фан до ку, 
Чўзы шонгуә либулё ян, 
Юҗуан тянщя либулё чян. 

Чўфонни ю йү фан, 
Лушон ю җи хан. 

Чю па лэ лынхан, 
Жын па шу җихан. 

Чычи йүнйи, кихуачи нан.

Чыди ёмоди фан, 
Гыншон ёмо җуан. 

Чё ян бу тун, жын бу дун. 

Чиди луәтуә, быйди гуә, 
Җян жын зу датуә. 

Чян пади лохў, ху пади лон. 

Чи ма, зуә җё, да чючуан, 
Шон фу, ха җин ба җян щүан. 

Чунтян җун ди бу чи щин, 
Җинхуон долэ сунлё мин. 

Чян до шу, фан до ку. 

Чүнхан бон фухан 
Бонгуә саннян – мә кў чуан. 

Чян па лон, ху па хў. 

Чынха бәзы, хунха лян, 
Зущён ган жын дачуйни, 
Ляншон җон гумодини. 

Чыбушонли җё ни душонни. 

Чыди бу чуйди мәмә, 
Боди бу кўди вава. 

Чиди җў, лади гу, 
Лю җы нянли. 

Че щи, хо дэ ки, 
Дэ ки – щян дэ дунҗя. 

Чы вугў, хэ бый бин. 

Чўли шуди җинзы 
Бу де шуниди тун. 

Чон щён ю нынчинди цэ нў, 
Бу щён мәлёнщинди эрнү. 

Чў мын – кан тян, 
Җин мын – кан лян. 

Чы фан тун ху, 
Гуәдини ю жу. 

Чүн шә мин, фу чу җин. 

Мэ фон мэ линҗя, 
Йүшонгә хо линҗя – 
Ю пый хун, ю ца хуа. 

Йүшонгә ха линҗя – 
Дали гу, ма вава. 

Чян жын зэ фу, ху жын ще лён. 

Чүнжын ба мин сун, 
Дан падисы лэ ки. 
Фухан ба чян зын, 
Дан падисы лэ зый. 

Хун шәтур фансы жын. 

Чүн ба щин лан, 
Лан ба шын җан. 

Чы сыйҗяди фан щён, 
Хә сыйҗяди фан тон. 



Мэ фон (фонзы) мэ линҗя;  
Йүшонгә хо линҗя – ю пый хун, ю ца хуа,  

Йүшонгә ха линҗя – дали гу, ма вава.

Чунтян бо җивар, 
Чютян дый фур. 

Чезы лоли – йи бо зыр, 
Хуонгуа лоли – хуон бончур. 

Чў цо – җян мёди зо, 
Җуонҗяди шучын хо. 

Чинчинсы чинчин, 
Цэбыйсы җин-йин. 
Ё чы чинчинди мян, 
Йинчян ё донщян. 

Чян го, ван го, 
Мәю жынди щин го. 

Чўчиди янйү бый ма ду нянбушон. 

Чинчинди йисы шын, 
Чәчәванди гын шын. 

Чўли мынди жын зэ мынбыйхуни. 

Шә зуанди кўлун шә җыдо. 

Шозы бу җы зыди цуә, 
Цунмин җыдо бу ги фә. 

Шы лиди лўшон мэ йихуэй зуй, 
Бу де җяни хә лёнфи. 

Шу ла шу зуан йи ба, 
Тудир мадо җүәдиха. 

Шычи шыба җын доннян, 
На йигә чиннян бу дабан? 

Шыву чин, йүәр луә мин. 

Шыҗе мә щян сы, 
Бу йинщүнди зы (эрзы). 

Шәту мә җилён, 
Фан ли, фан мян нын фәшон. 

Шонгэ по хагэ, 
Поди ту мә мозы, җүә мә хэ. 

Шуни ву до сабулё жын, 
Кудэр ву чян бу вужын. 

Шон ма ви жын, 
Ха ма сыйүн. 

Шон ма куйли жын, 
Ха ма мә жын вын. 

Шу сундо – ду зудё. 

Хуа дади җёнжын шу бу нын. 

Лун дуә бу щи фи, 
Эр-лун щя бый йү. 

Шынти гончён ган чян чён. 

Шыншон чуанди суәсуәр, 
Дўзы чыди гуәгуәр. 

Шыхуа җунжын зы тинни, 
Ло ён пизы ги фынни. 

Шыҗе ду щён шынгә зун, 
Сый бу вонщён, бусы жын. 

Шә щён вазы, шә щён хэ, 
Зугуәчи цомё җонбушонлэ. 

Щин чон йи чон, хуәдо шышон.

Шон җон бу лё фузы бин, 
Дачуй бу ли чин дищүн. 

Шонян бу нў ли – 
Ло да тушон бый. 

Шылиди лўшон зуә гуан, 
Ду ви зыҗиди чы, фан. 

Шынбугуә фу ли, 
гобугуә жын щин. 

Шә гынзы диха ня хуани, 
Мә фә чўлэ хэпани. 

Шыҗе лю хуа, бу лю мин. 

 Шонян сыхур бу щя гун, 
Лолэли зуй гўнун. 

Шыҗешон зыю жын җүн, 
Сыса таму җүнбугуә жын. 

Щин хын шә бын. 

Щифур до мынчян, 
Хан дый йигә ло ню чян. 

Щян сыди йүнйи, ху сыди нан. 

Щин хо, мин бу хо, 
Нани зогә җын гундо. 

Щи шу, щидо җу, 
Чыфан сундо ку. 

Щя дали чы йү, йү дали чы щя. 

Щян йиба йүанли, 
Ла йиба җинли. 

Щён йищир кан йи да чүн, 
Бохади җивар зун бу чын. 

Щё туй нюбугуә датуй. 

Щя йү – ман чён, 
Гуа фын – ён чон. 

Щинни ю я – чы жынни, 
Зуйни ю я – чы муни (мәмәни). 

Хуэйхуэйди чин, чәчәванди гын, 
Бу то бали, йүә то йүә шын. 

Щяди бый йү, җе лынзы, 
Дади линҗү ги гынзы. 

Щин бу йүанйи – лян да щечи. 

Щян ган далэ, ху ган щё. 

Щё гуй нан җян, 
Йүанвон хо җян. 

Щи гон – щя йү, дун гон – чин, 
Нан гон чўлэ – фа бый йүн. 

Щин чү щифур, ца җуан тян, 
Щинщян хан дый дуә бан нян. 

Эрнүсы мамади зыҗяфынниди жу.

Щин гуан шон жын, 
Җю гуан сэ фын. 

Щян щё, ху кў, 
До мый зэ ху. 

Щё янйү нын хэ сы. 

Щянхуа бусы фан. 

Щян чы, дин зуә, 
Фонди луәтуә. 

Эрнү зы йи сын, 
фуму бу шон щин. 

Эр ю эрди фу, 
Нү ю нүди фу, 
Виса ги эрнү җы ма, ню. 

Эрзы ду йиён, зущёнсы ён, 
Таму кәсы лон. 
Нүзы е йиён, зущёнсы лочў, 
Хуа тян, щин кў. 

Эр дуә, нү дуә – 
Чыли нён, лозы эрдуә. 
Эр ю эрди фу, нү ю нүди фу, 
Бу нын ги та җы ма, ню. 

Чи лүди туй бу щян, 
Чү лёнгә пәеди зуй бу щян. 

Эрзыди лийи бу до – лозыди цуә, 
Нүрди лийи бу до – мучинди цуә. 

Ю бин зо җы, фонбо вусы. 

Эрви да чуй хохор чүан, 
Маҗон, дачуй мә хо ян. 

Эрнү зы йи сын, 
фуму бу шон щин. 

Ющин чинҗин ю щин лан, 
Ющин фиха бу дунтан. 

Ю чян е нын мэгә сы ти то 
(тотизы ма). 

Ю чян бә куа фугуй, 
Ю җин бә куа личи. 

Ю шыгә җё нёнди, 
Мәю йигә тынчонди. 

Ю сы – бә па сы, 
Мә сыли бә зо сы. 

Ю сы, бу ю жын. 

Ю җышы тянщя җуан, 
Ву җышы йитуәр зан. 

Ю жын ён, мә жын зыҗё. 

Ю җяншы – ёнхуә йиҗязыни, 
Ву җяншы – ёнхуәбугуә зыҗи. 

Фә шынни, гуй лэли. 

Ю хуа донмян фә, 
Ё ма чүнни җуә. 

Ю ла жынди щин, 
Мәю ла жынди шу. 

Ю чян чүгә да пәнён, 
Туй мян, до мә, ти гонгон. 
Мә чян чүгә суй мемёр, 
Зу йи зу, щён йи щёр. 

Ю хуа фәги җыжын, 
Ю фан гиги җижын. 

Югә җе ми, җе янди, 
Мә югә җе зуй фәхуади. 

Ю ё чы щён фан, 
Зў хуә дуә чўхан. 

Юли туфа, бу нын җуон тўзы. 

Ю жын тёчў го чын чён, 
Бусы шынщян, зусы вон. 

Ю сыр, мә ганди, 
Щянган ти шытур. 

Ю фу нын җон шы нян, 
Ю жын нын хуә бый нян. 

Ю чянчян-ванди лў, мә чянчян-
ванди шы. 

Ю саншы нянди ямынни, 
Мәю саншы нянди яйи. 

Юли – йи дун, 
Мәюли – бо гун. 

Ю хуон, ю мон, 
Зўхади хуә бу гуон. 

Ю жын зы ён, 
Мә жын зыҗё. 

Ю чян – щян хуан вулиди җон, 
Сыйүн лэ – донщян бо нын җён. 

Я тын чонни, туй тын дуанни. 

Яндунни жо шуни, 
Вон хи лўшон линни. 



Лаахунов Х. Л.

Мәюди ган юди хо, 
Юли, ган мәюди хо. 

Ха бу җы, хо бу дун, 
Шышон вон хуә жын. 

Нянчинди фу бу суан фу, 
Лолэди фу җынсы фу. 

Нын җё луйни чын, 
Бә җё зуйни шу чүн. 

Суйди сыхур ту җынни, 
Җонда ту щинни.

Тян хан сан нян,  
вәсыди даншы хан. 

То чян мэ хо хуә, 
Суанчи е бу дуә. 

Хуонхуон, монмон, 
Зўхади хуә бу гуон. 



Фатима Машинхаева
       шухади кулюр дэ кугәр



МАШИНХАЕВА ФАТИМА НУРАХУНОВНА

Ф. Н. Машинхаева зэ Хырхызстанди Иссык-Куль дичү ди 
Җеты-Огуз районшонди Эрдэх щёнҗуонни сын-ёнхади. 
Та сы куәщүәжын, шехуэйди нынйүан,  сыҗя дэ тунщин-
жын. Вуҗин та ган щин вын гунзуәҗя хуәди ни, зэ лёнгә 
бошә ни гунзуәди ни. Чўгуә «Нэнэди гўҗир», Фатима Ма-
шынхаева йинчўлэли йи бын сы вын фу – җысы «Мучинди 
щин». Щүанҗин та хан фончўлэ «Эрдэх» (ли сы дэ вын-
мин) йи бын фу ни. Зэ сын-ёнхади Эрдэх щёнҗуонни та да 
мин жын гын чян хан шу ли кугәр дэ кулюрли. 

Нин җё чүн, ю гәҗын – 
бә җё фуҗү ю понжын. 

Чинчин чин, е бу чин, 
Чинчинди лўшон гә лифын. 
Ю йиҗыр ли бу до, 
Чинчин бу та чинчинди мын. 
Нүр чин, е бу чин, 
Чин цо сынди вәҗя жын. 
Дищүнму чин, е бу чин, 
Дищүн фын җя би гон нин. 

Пын-ю чин, е бу чин, 
Пын-ю чыдисы җю-жу чин. 
Фучи чин, е бу чин, 
Фучи чыдисы ми-мян чин. 

Мынҗын, Мынҗын,  
мын сан җын 
Вә хуан йисан (йишон), 
мә хуан жын. 
Вә фи дон гэ мә жын вын, 
Вә шон шын сан ю йүан чин. 

Җя җир дади туанйүар җуан, 
Е җир ёнди ёнбу лүан. 

Җун җуонҗя кан линҗя. 

Җи бо язы бый шу кў, 
Явар тё фи йичон кун. 

Җян дунщи бу җы чян, 
Җы чянди дунщи мэбуха чян. 

Җонсанди мозы ги Лисы бу нын дэ. 

Җюди бу лан – щинди бу лэ. 

Жынди вонщён би сан го, тади 
мин би зы бә. 

Гасы га – бынсы да. 

Чүәтуйшон на бон кони. 

Вава чин, нэсы жын, 
Вава лан, хи жынди нян, 
Лон кын бәзы мә жын гуан. 

Ба мыйҗян гунгур донли җин 
гунгурли. 

Бин нын җыхо, 
Вучон нан дуә. 

Жын бу цуә чын щянни, 
Ма бу цуә чын лунни. 

Чишы сан, башы сы – 
зэ да йүанни шонлён сы. 

Нын җё чүннан ю гәҗя, 
Бә җё фугуй ю жынҗя. 

Чяли туди цонйин хў пынни. 

Чы лёнфыр бу кан тянчи. 

Чинди гэлэ чин, йүанди бу гуа щин.

Чин лян чин буни, 
Лү лян бон ганни. 

Нянчинли – җонни, 
Лоли – фонни. 

Да чуй бә ку лян, 
Ма җон бә җедуан.

Чинчин югә йүан-җинни, 
Пын-ю югә бә-хуни. 

Чылиди зуй ван, полиди туй ван. 

Жын тэ - жын го, фи тэ -  чуан го. 

Чи ма бу җыдо бущинди нан, 
Ю чян бу җыдо мә чянди нан. 

Гә нён ёнди гә нён тын, 
Лочў щяхади мо бу тын. 

Фә хуа мә ту мә йирди. 

Йинян панди йинян фу, 
Йинян чуанди мә донкў. 

Чүәзы ду югә бә пын-юни.

Җя сунзы – җын гынзы, 
Вэ сунзы – цэ гынзы. 

Жынжын ду ба хо щин щён, 
Лонщин, гу фи бу җючон. 

Җин гәло, йин гәло, бу де вәди 
чүн гәло. 

Ёзы ву лин, бый нё я шын. 

Пэдо лёнфи пыннили. 

Йүан чин бу де җинлин, җинлин 
бу де дуймын. 

Җүнзы панди даҗя фу, 
Щёжын панди зыҗи фу. 

Дади язы шон җяни.

Хуар литу җян хуа, җянли йигә 
нянхуа. 

Нёнлозыди щин зэ эрнүшонни, 
Эрнүди щин зэ шытушонни. 

Жын ён йигә вуйичун, 
Җў щя йи вә хуэй чён гын. 



Дади язы шон җяни.

Йи бу та цуә, бый бу нянбушон. 

Тушон пый йиба, җүәдин щённи. 

Нэ чян бу гў лян. 

Ха мо дэлигә сы лочў. 

Хон чон, йи дуан. 

Те щин тун ганхуа. 

Җю гу – йи но, 
Җю цы – йи фын. 

Мянхуа литуди цы. 

Я тын бусы бин, 
Тынсы мә жын вын. 

Нисы дуәму җүнди фынхуон еба, 
Ни да цыҗёзыди вәни чўлэди. 

Машын да щичўр дуанни. 

Җон зуй йүнйи, би ку нан. 

Бодўзыди жын бу җыдо вәдўзы-
ди нан. 

Тян бу гуан, ди бу шу. 

Бусы пинчўр вәди. 

Кун зуй фә кун хуадини. 

Ён фынфырди вэмяр гуон. 

Җянбудыйди либудый. 

Вава бу кў, нён бу нэ. 

Язы гыншон ян фини. 

Ю вон ю гуәни тонни, 
Цў вон цў гонни тонни. 

Чүниди фи хо гэ, бинщин нан гэ. 

Канбучеди муҗён гэ луфон. 

Чянсы шуҗонди гуҗя.

Нюди гә вон ли вәдини. 

Җё хуар – җё гын, 
Җы жын – җы щин. 

Лэгуазы бу нё, 
Зуәдо җүәшон щин бу хо. 

Цошур дын вучондини. 

Йи бу зубудуй – бый бу нянбушон. 

Йигә лочў хэ йи гуә тон. 

Кўчи мәю нянлуй. 

Бянзы дади куэ ма. 

Хэпа фуер дэхалэ да туни. 

Бу фә, бу щё, дангәли ло-шо. 

Зуй тян, щин кў. 

Щин хын – шә бын. 

Сыхуан чян йүнйи, зын чян нан. 

Мәю хо чыди гуәзы. 

Шыту дали ванди зу. 

Мачи бу щю, дачи бу тын. 

Зуйни ю я – чы жуни, 
Щинни ю я – чы жынни. 

Жынди йүнчи лэли, бяндаршон 
ду кэ хуарни. 

Дун ла, вон дун зули, 
Щи ла, вон щи зули. 

Ё ма – чүнни җуа, 
Ю хуа – донмян фә. 

Лян йигә жә бозы вули зуйли. 

Хуан җон ё хынни,  
ла җон ё жынни. 

Жынди шуфу ю йирни, 
Җышы мәю йир. 

Дада ю җышы, вава ю җиншын, 
Дада мэ цун, ва мэ цэ, 
Нэ зу гуонйин бу челэ. 

Фу чян донмян фу – 
Фә хуа донмян фә. 

Донмян фу чян – бу дачў жын, 
Донмян фә хуа – бу дачў жын. 

Йи бә йи җуан, бу бэ бу җуан. 

Фанлян бу жын жын. 



Мане Савуров 
     шухади кулюр дэ кугәр



САВУРОВ МАНЕ ДАУРОВИЧ 

сы ли сы куәщүә ди фубәшы, Узбекистан Гунхәгуә вынхуа-
ди нынйүан. Вуҗин та зэ Узбек ССР Куәщүәйүанниди ли-
сыди щүәйүанни гунзуәди ни. Та ще ли 100 дуә куәщүәхуә. 

Нүзыди нёнҗя – вазыди виҗя. 
Вазысы ми, нүзысы пи. 

Тули да фу ще йинлён. 

Нын чү даҗяди нүр, бу чү 
суйҗяди нүр. 

Эрсы гын, нүрсы щин, 
Дуәму ходи щифурсы вэжын. 

Гуафу бан гуафу – сыгә щин. 

Шыгә хуахуа нүр дебушон йигә 
чүә эр. 

Сан тянди щифур лён тян чин, 
Чинлэ-чинчи дали пын. 

Нүзы йигә щин, гуафу лён тё 
щин. 

Мэтиди туни ю щини, 
Щифурди туни ю гуйни. 

Бу чуан виҗяди кў – 
йибыйзы бу нын фу. 

Фонфон хәту, фонфон зыр, 
Вазы дуә, нүзы шо. 

Щинсы, минсы ниди – гўдўсы 
вәди. 
Дафачи җё хан жынчили, ба ту 
налэли. 

Нүщүсы щи ки, җин мын зу чы 
щи, 
Чыди дан бу ги, зуди ма йи лў. 

Башы суйди лохан хан пан 
гуонйиндини. 

Мә пəди щифур, мә нёнди нүзы – 
Җысы мә лунтуди лү. 

Щёчунли фуму – бу па тян, 
Няли лён – бу па гуан. 

Ни дан бу җәгә щифур, 
Щифур җәгә нини. 

Ще литу ло гўдўни. 

Хо нүр бу зы пифон, 
Хо эр бу зы фумуди фон. 

Жынсы жын, жосы жо, 
Ни бу жынли, та бу жо, 
Зущён хуәшон ба ю пә. 

Нанжынди фу – гәжынди фу, 
Нүжынди фу – ман җяди фу. 

Ба йүан бу дон йүан, 
Ба җин бу дон җин, 
Та зулян сынку йибан. 

Зун ло – ву щё. 

Вэту мәю гуансы, җяни мәю 
бинжын – 
Җы зусы дин мин дади җя. 

Вава гуэли чы шыгә нёнди нэни. 

Дами хан мә хуонни, щёмый кәҗя 
хуонли. 

Дагә шонли тэли, 
Дищүнди муди чынли. 

Шущин, шуби дусы жу. 

Зо ён эрзы – зо дый җи, 
Зо чү щифур – зо җуә чи. 

Гуан мын – донбучў ханхуа. 

Гуоншыханди нан гуоншыхан 
җыдо. 

Донди нүр, зуәди гуан, 
Донли щифур шу мәнан. 

Бә ги вэсын фи щинҗин. 

Хи няр лян би няр хан ё мәни. 

Щён дон пә, хан ё саншы нян гуә. 

Нин гә йи тян ми, 
Бу дон йитянди ки. 

Хуэйхуэйди чин – чәчәванди гын.

Нүзы да сан суй бо җин җуан. 

Җяни пинфын – җы эрнүди чин, 
Гуйни даҗон – щян минди нын. 

Җяли чүнхан – фан чонзы, 
Җяли фухан – дон нёнзы. 

Щён мэ ма – ё кан я, 
Щён җе чин – ё кан щин. 

Лю чин – бу суан гуа, 
Суан гуа – ба чин любуха. 

Нүр ган җонда – шыба бян, 
Чүди сыхур хан гэбян. 

Чүли щифур бу жын нён. 

Дўзы боли нян мә бо. 

Ю гуа нүщүни,  
нандый хан ю гуа җонжыннима? 

Жын зули, йиба шынхали. 



107

Савуров М. Д.

Чин җюҗю, бу чинди җюму, 
Щиханкэли йиҗынзы. 

Зэ җяни бу ви жын, 
Чў мын мә жын вын. 

Быйтян кў – мә гунфу, 
Хили кў – коншон вәдигә да лочў. 

Чыди пәнёнди фан, 
Гыншон пәнён җуан. 

Зы цу ён, бу цу җон. 

Жон жынсы йигә ли – 
гуәни мә щя ми. 

Җүн пәнён – жә жын но, 
Чу пәнён – җяниди бо. 

Нын цый йигә гўдэ ло сы, 
Бу нын цый йигә хун щисы. 

Ги дищүн мәю гиди, 
Ю зый тудини. 

Щян лэди суйфу, ху лэди банби. 

Дўму чынбулё лин, 
Дан щян чынбулё шын. 

Хўли-хўду. 
Вэ зый хо фон, җя зый нан фон.

Чинчин йүанли щён,  
линҗя го да чён. 

Чин зымый – чон люфи, 
Җэбэ зымый – ви чы зуй. 

Ла йиба – җинли, 
щян йиба – йүанли. 

Шу дами, ма чи со, 
Гўхади хуәҗи нэ фиҗё. 

Йинянди җуонҗя зэ чун 
йүшонни, 
Йишыди гуонйин зэ 
чинҗиншонни. 

Чылиди зуй ван.

Да йүди либулё вихур, 
Да цэди либулё футур. 

Диниди дозы хэпа тян хан, 
Жын ло хэпа мә кэ куди фан. 

Нын ди ту вын ди ё, 
Бу тэ ту вын жын ё. 

Щятян бә дў жынҗяди фын, 
Дунтян бә дў жынҗяди гуә. 

Йү җёди щин, фи җёди гын. 

Мэли гәжынди ди, мәю лэди ли. 

Тандони ю хуон җинзыни, 
Хуон җинзы зэ тандонини. 

Зо җун йи тян – зо шу шы тян, 
Цы җун йи тян – цы шу чишы 
тян. 

Бу па ту фи кон, 
Дан па эр фи нянбушон. 

Зы җун, зы чы, зы нанвын. 

Хәни ю ман фи, чүни ю чин фи. 

Ли диди гыншон фон-ёнва тан 
хуадини. 

Сыйҗяди ки дуә, тади гуә вон. 

Лэли – җели йигә ван, 
Зули – кули йигә ван. 

Дэ ки ё фуни, гуә гуонйин  
ё щини. 

Фуйүди лийи, лищин дыйзуйбулё 
жын. 

Гўхади бин бу да җон. 

Чы фан – чы бо, зў хуә – зў лё. 

Щүә литу мэха, щүә литу щё. 

Биди җё яба фә хуани. 

Тян го, ван го, мәю жынди щин го. 

Фи мә җуазы – ва кынни, 
Хуа мә дозы – нон щинни. 

Ю хуа – ги җынжын фәги, 
Ю фан – ги чүнжын гиги. 

Гили йигә мицэ гунгур, 
Зулян җўгур йиён җўдини. 

Хуоншон ду мэбулё чянсуйди 
мин. 

Щян щё, ху кў – зэҗы зэ ху. 

Хо хуасы йүә – бу ё дуә фә. 

Чян жын зэ фу, ху жын ще лён. 

Муҗён дуәли гэбулё фон. 

Гуан щён гуан, мин щён мин. 

Фухан гуан мани, 
Чүнхан гуан вани. 

Йинчян хи жын щинни.

Жын чүнли – бу па, 
Жын фули – ю бэля. 

Лан чы, па дунтян.



Йинчян хи жын щинни. 

Бин бу зо жын, 
Жын зы  зо бин. 

Хэбинди жын зыҗисы дэфу, 
Бин гуәли, ба та вонли. 

Сан го җәбулё жәту, 
Фугуй ёнбулё пинчүн. 

Ту мә мозы, җүә мә хэ. 

Ясы гўдў, кусы жу, 
Хан-лын бу җян йир, 
Вәдўзы бу җян чы. 

Чүнхан ба мин сун, 
Фухан ба чян зын. 

Фулинниди цэ мэбудё, 
Хэяншонди йү мә жын ё. 

Натарди хуа дуә, 
Нэтарди щянхуа дуә. 

Нын шәдо җоншон, 
Бу нын сыдо коншон. 

Дэли шон – нын канхо, 
Дыйли ха мин – канбухо. 

Бу па мә чян сы, 
Дан па мә хон сы. 

Җян дунщи – бу җы чян, 
Җы чянди дунщи мэбуха чян. 

Жын ю чян, нын гўчў гуй, 
Жын мә чян бу чў мын. 

Зый лэ бу па, ки лэ пани. 

Жын ви чян хо, жын ви чян но. 

Нын зэ җяни хә йи ван фи, 
Бә зэ чян лиди лўшон шу йигә зуй.

Чүнжын ба мин сун, дан па лэ ки, 
Фухан ба чян зын, дан па лэ зый. 

Бу җян тў, бә фон йин.

Чўфонни ю ю, фан, 
Лўшон ю җи хан. 

Жын ланли – хуә дуәни. 

Чиндо зуйни хэпа янхачи, 
Диндо тушон хэпа дехачи.

Чүнсы чүн, юли мәчўр чын.

Фи шын – жын бу гуә, 
Сан го – жын нын гуә. 

Зый ту зый, бу куй сый. 

Жын дан бу куй жын, 
Бан-е да мын щин бу җин. 

Щя щүә бу лын, щё щүә лын. 

Мәю цоди йигә сан, 
Мәю йүди йигә хә. 

Бин лэкэли зущён да сан, 
Зукэли тэ ман. 

Чынни ю йигә жын, 
Җяни зан җин-йин. 

Фынхуон чў вә – щян ди зый, 
Лун чў фи – щян тян ди. 

Бу чы мәмә, ца бу хә, 
Щинни ю хуа, тэ нан фә. 

Лади лохў шон сыни, 
Мә мэ чянчи, ха жынни. 

Дуәму суди луәтуә би ма да. 

Лан лү щян лў чон. 

Дан щён фу фи, зыҗи ха фи. 

Бусы шынщян, зусы банщян. 

Гәжынди чуйту ву гәҗынди нян. 

Нэ го жын – щүә го жын, 
Нэ ди жын – щүә ди жын. 

Хо ляншусы йигә хо сыфу. 

Жын зэ хунйүн ё ви жын, 
Доли нанчўр кә сыйүн. 

Фә шындини, гуй долэли. 

Щянхуасы йигўр фын. 

Гынчян тинбуҗянди щянхуа, 
Чян лиди лўшон тинҗянни. 

Җүә зэ лён фи пын, 
Тушон гәди бин, 
Лёнбухади жын. 

Фи бон йү, йү бон фи, 
Йи бон, йи хуан. 

Кандоли йигә да фу – 
юли шоди цэли. 

Ню гуә сан нян –гә дуй гә, 
Жын гуә сан нян –дозы чуә. 

Щян ган да сы, ху ган щё. 

Чили фонту мали, 
Нын ба йибонгә дынтуә, 
Ба йибонгә мотуә.

Чыли ву гў , щён чы лю гў. 

Ёчыдиди чўли мын ду ё дэ мозыни. 

Туйди по да мачёрни.

Жын зэ бу дайин, ба тё ма ду 
лабудун. 

Кун чәди щёншын да. 

Йүшы бу цы мә – бу чын дунщи, 
Жын бу тёён – мәю гуйҗү. 

Жын зэ фә та ло, фә та хўдў, 
Җы зу суан та хан мә ло. 

Щён жын, бу щён ли. 

Шыгә ён литу ю йигә цан ённи, 
Шыгә жын литу ю йигә цан 
жынни. 

Бинжын бу җи зуй, 
Щянбулё дэфуди шу. 

Кан йигә фу – фулинни щён, 
Ма йигә хәшон – ман мё да җон. 

Җё дуәли – бу җан, 
Ми дуәли – бу тян. 

Му сы зэ жыншон, 
Чын сы зэ гуншон. 

Жын хуон – мә хо сы, 
Лү хуон – мә цо чы, 
Лочў хуон – мо нёсы. 

Шыли йигә зыма, дёли йигә гуа. 

Чончун динхади хэпа 
мошынзыни. 

Ба шыту вон санни бидини. 

Фиди җи бу щя дан. 

Жын ву йүнчи – җинзы бу фа гуон, 
Жын ю йүнчи – щю те е фа 
гуонни. 

Кўди ва чү, щёди җё фи. 

Сы фи ду фан йигә хуә лонни. 

Чын жын зэ гункўшонни, 
Чечў гункў нын чын жын. 

Ню гуәчили, йиба шынхали.

Жын хуәбуман бый суй. 
Мущёнди чян нянди сы. 

Лун зэ тяншон нябучў дихади шә, 
Гуанжын донбучў минжынди фә. 

Нан бу җи куннан, 
Нү бу җи сын-ён. 

Фу нуә йи бу – сыни, 
Жын нуә йи бу – хуәни. 

Нали йигә фонтунзы по, 
Дади гўдун-гўдунди. 

Җўдо санни – сан луйли, 
Җўдо хэян – фи ганли. 

Бу җян тў, бә фон йин. 

Ю шуйиди – гуйҗун, 
Ю гундоди – җычян. 

Миндади гынчян зуә, 
Минщёди гынчян гуә, 
Җянхуонгуй гынчян 
чуон йигә хуә. 

Зу лў бә кан, 
Зў хуәкэли бә суан. 

Щё гуй нан җян, 
Йүанвон хо җян. 

Натарди хуон тў бу мэ жын? 

Сыжын зу сыжынди лў, 
Хуәжын зу хуәжынди лў. 

Зуй зущён багәр; 
Чонли чя, дуанли ми. 

Пинчўршон җё фанлонни. 

Сан би бу дў фу – лян сынку йиён. 

Нян фу – дў шын, 
Ги нёнлозы ён мин. 

Чы боли еба, бу ли гуә. 

Нэ чян, кәсы зыҗи бу җы чян. 

Дўзыни юли юли. 

Мәмин суан гуа, 
Лян җин понжынди мё йиён. 

Яфынни зуанли жули. 

Зын йигә нян, би йигә нян. 

Ган тушон дин динзыдини. 

Хун жушон сын чүязыдини. 

Тян щя йү, нүжын җя жын, 
Сый ду донбучў. 

Фын бу гуа, фу бу ё. 

Лочў бу да кун дун. 

Нябучў фу. 

Зын йигә чи. 

Ху ду ё би йигә нянни. 

Луәли луйли. 

Йилю фын. 

Сый щүә, сый хуэй. 

Ко сан чы сан, ко хэ чы хэ. 

Бу хуә чүн. 



120

Савуров М. Д.

Туфа гынзы зачелэли. 

Жынсы те, фансы гон. 

Хо цо, зо җян мё, җуонҗяди 
шучын хо.

Ба муёнзы ладо дихали. 

Сандяр нян. 

Дэфу шуди бин пәнён. 

Цу хабазы, 
Тин хабазы. 

Шыдун лайүә. 

Җүә за шу ёнди. 

Дабугуә, ногуәни. 

Сан тян мә да-щё. 

Фи дезы бан ван. 

Шон ту ва лянди. 

Фонхади пянйи ё җанни. 

Фон җуәли, йүанбо зэ җяни 
гундини. 

Дади дэ щёдини. 



121

Савуров М. Д.

Хуа зэ зуй бянни дёдини. 

Чы йигә – җан йигә. 

Гили йигә лян. 

Суәли суәла. 

Сан нян бу җян – щин бу щён. 

Цэ дыйли йигә хо хунцэ. 

Шанли йиха. 

Гуәлиди сычин җё гуәчи. 

Цэсы йигә нянлуй дудузы.

Щин чүн – щин фу, 
Шу җин – шу фу. 

Чыли җинли – занли җинли. 

Дё лян – бу дё лян. 

Бу җян гуанцэ – бу луә луй. 

Чы чинцэ, янсуй – нын дон гуан, 
Чы чу суан – шу мәнан. 

Чинчин йүә дуә, йүә җинли. 

Лохў бу чы жын, 
Кәсы мин зэ җәрни. 

Чыли – зуй ван, 
Нали – шу дуан. 

Лоли бә куа ниди шонян, 
Чүнли бә куа ниди фунян. 

Бочў хўлў ё зырни. 

Ло ляншу хо, 
Щин йишон хо.

Пизы боди гўдў. 

Ба ту тидо шуни ган сыдини. 

Нэ җан пянйи, па чы куй. 

Җин вәвәр, йин вәвәр, 
Бу де вәди чүн вәвәр. 

Җин җя, йин җя, 
Бу де вәди чүн җя. 

Жын бу дый җи, тян бу дый җи. 

Зын йигә бу де сын йигә. 

Йигә ло ляншу җы лёнгә 
щиндини. 

Мый йигә жын ю зыҗиди 
ризгини. 

Шыли йигә мин. 

Ю мин бу цу җон. 

Мынди шон щин. 

Ту бидо җибыйшон. 

Нынжын сыйүн зыҗиди 
нындини, 
Бусы нынжын сыйүн понжынди 
нындини. 

Хазыди җён, лунзыди гуон. 

Ён суй, йиба да. 

Фухан гуан мани, 
Чүнхан гуан вани. 

Гўнёнди шынзы, яхуанди мин. 

Мәю сы, зо сы. 

Щин ду сунли. 

Бусы хо жәди, бусы хо чуонди. 

Чон ку чўли йи ку чи. 

Зэ ныншон бу җы нын. 

Цынди лян ху дачуйни. 

Бин гуә, лын зоди. 

Шушыр бу гуйчи. 

Ба бу поди лў ду поли. 

Гўсыр тэ дуәли. 

Нянҗин зэ кўзыни җуондинима? 

Гыншон таму шы фынчи. 

Мади нанзы, жынди йишон. 

Нянҗин хунли, щин сунли. 

Җяни лан, вэту чин. 

Даҗон либулё зыҗиди бин, 
Дачуй либулё чин дищүн. 

Зый ту зый – мәю гўнахар. 

Хун йигә дўзы. 

Гиди йигә дўзы, гиди йи ду сан. 

Зуди лў дуә, чыди мәмә дуә. 

Бонбор җян ще. 

Зущён хун давазыни. 

Ланганшуди гўсыр дуә, 
Ланганшуди кәфи дуә.  

Чишы сан, башы сы, 
Ёнвон җёди шонлён сы.



Ланганшуди гўсыр дуә,
Ланганшуди кәфи дуә.

Хоханзы шущин – вәсы гуни. 

Чүли лёнгә пәнён – 
йибыйзыди мунон. 

Тянчи хуонли щя йүни, 
Жын хуонли ю бинни. 

Данзы щё – будый дон гуан, 
Данзы да – чуонди лэр дуә. 

Җи чы луәбу, вә чы щүә, 
Зыҗи ножын ги сый фә. 

Чы җирди фан, бу нын вон 
җирди вә. 

Ба йигә луәбу лёнтур чедини. 

Ма бу тё, нанзы тёдини. 
Җындарди кўлур – гуади да фын. 

Ню бу хә фи, ба ту нябухачи. 

Жын ванли – кўбухуә, 
Дунщи дёли – зобуҗуә. 

Йү зэ фи литу бу җы шын, 
Жын зэ нын литу бу җы нын. 

Бый ги вэсын фи щинҗин, 
Ёнхади лонвар кан фулин. 

Ванжынди хэ – нинжынди цэ. 

Зэ данлин жыншон ца ю шудини. 

Чы жынди зый. 

Кан гу бу ё кан вэмынди гу, 
Кан гу ё кан йигә нё лонди гу. 

Вәё хо, да дэ щё. 

Җинянди лүвар, ни җыдо сани? 

Гувар шондо фын дуйшон  
җуонди да гу. 

Манкуни нын чы фан, 
Манкуни бу нын фә хуа. 

Ги лү тушон са ванду. 

Бу җян тў, бу лё йин. 

Чыди сунхўзы, җиди суанбянзы. 

Лидиди лян фон-ёнди ла хуадини, 
Ён чы цодини, лихуа дын 
жындини. 

Ю җышыли – сы җышы, 
Мәю җышыли – сы личи. 

Щян щё, ху до. 

Шы фырди эргили сы сан фын, 
Шынхади чи фын ги эр сун. 

Фонзысы җўрҗя – җўрҗясы ки.

Хуа литу ю хуани. 

Гўгў мәюли, 
Гўфу лян нянсыгәди гунзы йиён. 

Конзы би ту го, ба нянҗин дўчўли. 

Чўли мын – ю сы, бу ю жын. 

Бизы да, ба зуй вучўдини. 

Зошын ла ву, хушон сэсы ту. 

Бә щё жын лоли мә личи, 
Нянчин сыхур е гуәни. 

Бу да - гў мә шын, 
Бу фә – сы бу чын. 

Ги сан бу суан йүан, 
Ги хуә бу суан җин. 

Мо гын шынни, гу гын җўрни. 

Ган сы вон йүанни кан, 
Бэ вон ба җүә кан. 

Ма җон ё чүанни, дачуй ё лани. 

Чў чи бу да лищёнди жын, 
Кэ ку бу ма лонянди жын. 

До санни да цэ, до хәни туә хэ. 

Ма ю мопян, жын ю щин. 

Тян лишон сун ңә мо. 

Жын мәю лянли гуй хэпани. 

Ю ли еба, бу да шон мынди ки. 

Шу бу ду чун, чун бу нё шу. 

Шон ма ви жын, ха ма сыйүн, 
Шон ма бу жын, ха ма мәжын 
вын. 

Мифыр зуйни то мини. 

Ба хун хадёли. 
Хун хуар хан дый лёнгә лю еер. 

Лёнгә зый зандо йигә дяннили. 

Нечў бизы мә чили. 

Кўди нянлуй янли щинли. 

Ю фуди бу нын чүн гуә. 

Щё җүәсы лян нянлуй хуанхади. 

Җян хуа бу де – Җў бу нэ. 



Хасан Юсуров 
    шухади кулюр дэ кугәр



ЮСУРОВ  ХАСАН  ЮСУРОВИЧ

(1907–1987)

Х. Ю. Юсуров зэ Җяркент чын ни сын-ёнхади. Та сы ли сы куә-
щүә ди фубәшы. Ман ли 30 нян зэ Хырхыз ССР Куәщүәйүанниди 
тюркология дэ хуэйзўщүә бу фын ни зў ли хуә ли, зэ хуэй зў вын-
мин сектор ли ту ган ли куәщүәхуә ли, янҗюли хуэйзўжынмуди 
лисыли. Хасан Юсурович ю җымуҗя ди куәщүәхуә ни: «За муҗя 
хуэй зў жын му бан до Хырхызстан дэ Хазахстанди  диҗешонли», 
«Хуэйзўжынмуди мин жын кучуан вынщүә ён зы», «Хайтахун Та-
широв минщяди колхоз», «Хуэйзўди чўфон» зэ дан лин ди хуә. 
Ба тади «Хуэйзўди кулюр, кугәр, цэчүхуа лян цэ хуар» йи бын фу 
Разия Юсурова йинчўлэли.

үан жын чы фан, чы йи ван, 
Чүан жын чў чян, наншон нан. 

Чыбубоди сусугуй, 
Зущён шә тын щён. 

Дунсылигә лангангуй, 
Вәсылигә сусугуй. 

Ма ю бёли, ца дани, 
Жын ю чянли, хуа дани. 

Миншын хо дый, нан каншу.

Вугә зыту сыйдо зуйни, 
Хан бу дый гу. 

Фу йин фынни, 
Цэбый йин бэляни. 

Тян йүә лын, фын йүә җин, 
Жын йүә ю, щин йүә хын. 

Ч

Жын щин бу дин: 
Юли вугә, щён люгәни. 

Йүә ю, йүә хын, 
Мәю ли, чы бын. 

Нын җё чүннан ю гәҗя, 
Бә җё фугуй ю жынҗя. 

Кун зуй фә кун хуадини. 

Чүн зэ дон гэ мә жын вын, 
Фу зэ шын сан ю йүан чин. 

Жын лоли, бә фә шонян, 
Чүнли, бә фә фухан. 

Фухан пинди чүнхан, 
Чүнхан пинди зыҗиди хан. 

Фухан сылён хулэди хуон җин, 
Чүнхан сылён донщяди гуонйин. 

Фуханди йигә янщи, 
Чүнханди йинянди чыхә. 

Ланганшу бу зў хуә, 
Зуйни хуэй зыгә. 

Фуханди цэбый дуә, 
Чүнханди кў нян дуә. 

Жын фули чинчин дуә, 
Жын чүнли җонгуйди дуә. 

Цэбый нын дый, 
Миншын нан дый. 

Нын вигә хи җў, 
Бә вигә щёжын: 
Җў нын мэчын чян, 
Щёжын фан бый нян. 

Йү йигә хо линҗя, 
Ю пый хун, ю ца хуа. 
Йү йигә ха линҗя, 
Со да банзы, хо дэ җя. 

Җүнзы панди тянщя фу, 
Щёжын панди зыҗи фу. 

Ючянхан бу гў зыҗиди щю. 

Нын җё чян чы куй, 
Бә җё жын чы куй. 

Жын гуәчи лю минни, 
Ян гуәчи лю шынни. 

Бә шыкан зан җин-йин, 
Ё шыкан дый хо мин. 

Нян йигә щин фу, 
Зулян йүҗянли йигә щин 
ляншуди йиён. 

Минбый жын бу лян хўдў чун 
җёлён. 

Ланганшуди кулён хо, чыди дуә.

Җүнзы до сыйүн, 
Жыншон ю нынчин. 
Щёжын зэ сыйүн, 
Бу җы чин, доба куйщин. 

Җяни мә бинжын, 
Ямынни мә гуансы. 
Мыншон бу гэ җон, 
Җы зусы фухан жын. 

Жын мәю җонзэ, 
Щинни фонкуэ. 

Шо чы, дуә хә – 
Чёнфын чы йүә. 

Зуй чонди гўнён бу җычян.

Җүнзы зу лў щю чёни, 
Щёжын зугуә цый чёни. 

Бин бу зо жын, 
Жын зыҗи зо бинни. 

Жынди хуа дуә, 
Зўбулё хо хуә. 

Эрҗялён бу җы йүан-җин, 
Фә хуа бу гуан чин-җун. 

Җили-зала быйли мин, 
Нянҗё луә тисы жын. 

Дуә хуа шо фә, 
Шо хуа бә фә. 



Җүнзы зу лў щю чёни,
Щёжын зугуә цый чёни.

Бу па ман, дан па зан.

Натар ю щянхуа, 
Нэтар хуә зўбуха. 

Гу бу җы щён – хў чыни, 
Жын мә щюли, хў фәни. 

Җў бә щёхуа хилова хи, 
Хилова бә щёхуа җў мә янсый. 

Йүшы бу цы, мә – бу чын дунщи, 
Жын бу тёён – мәю гуйҗү. 

Шыгә хуэй фәди 
Бу де йигә хуэй тинди. 

Тян ён йи зы, дин тян гун, 
Җў щя йи вә, хуэй чён гын, 
Вә ён йи зы, хуэ лёнщин.

Чы бый зор 
Хан щян хур дани. 

Щёжын дон гэ зан, 
Җүнзы ба ви җан. 

Жын чян зыҗё эрзы, 
Жын ху зыҗё пәнён. 

Шущин есы җу, 
Шубый есы жу. 

Быйди нюту бу жын зон. 

Натар җонгуйди дуә, 
Нэтар кижын нэвә. 

Ю шы нёнди, 
Мәю йигә тынчонди. 

Нын ги йигә хо щин, 
Бә ги йигә хо лян. 

Натарди хуа дуә, 
Нэтарди щянхуа дуә. 

Сый куаҗён вә, 
Та зусы вәди хэхуә. 

Чыбо бу лё ван, 
Зўхуә фанбый нян.

Йинчян хи жын щинни.

Ди ту кан чян, тэ ту кан лян. 

Чы фан чонди чы, 
Фә хуа фонди фә. 

Жын нэ жын – хо җе чин, 
Хў нэ шынсан – хо цон шын. 

Зыҗи бу шыкан, 
Манйүан шыҗе нан. 

Йи дуй хуон җин 
Бу де йи дуй хуон лён. 

Лан чы, па дунтан.

Жын ю чян, нын гўчў гуй, 
Жын мә чян, бу чў мын. 

Тян бу шу, ди бу гуан. 

Гончён ган чян чён. 

Нын җёйү эрзы, 
Ги та бә гә җинзы. 

Вава бу щин гуан: 
Чыли мәмә, зу ё фан. 

Цомё да зыр, лю гынни, 
Жын йилю хубыйни. 

Вава бу җыдо җи, бо. 

Эрзыди җёзы бу до – фузыди цуә, 
Нүрди җёзы бу до – нёнди цуә. 

Эр ю, нү ю, 
Бу де хуэчуэ зы ю. 

Вава бу кў – нён бу нэ. 

Вава чин – нэсы жын, 
Вава лан – на гун ган. 

Ён эрди бә щёхуа ён нүрди, 
Ён нүрди бә щёхуа ён эрди. 

Зо ён эрзы – зо дый җи, 
Зо чү щифур – зо җуә чи. 

Йигыр цэ нан дян, 
Йигә эрзы нан тёён. 

Лёншы хуонли бу шу – тондёни, 
Нүзы дали бу чўҗя – подёни. 

Җи бо язы бый шу кў.

Җин гәло, йин гәло, 
Бу де зыҗиди чүн гәло. 

Чўмынди мынкар дини, 
Җинмынди мынкар гони. 

Җяни ю йигә дўдўчун – 
Йибыйзы бу шу чүн. 

Җи җё, гу нё, вава цо, 
Җысы җянниди сан җян бо. 

Чў мын кан тян сый, 
Җин мын гуан нянсый. 

Лян чи мади бә тун лў, 
Лян фухан щя гуан – ё фонгў. 

Чинчин югә йүан-җинни, 
Пын-ю югә бә-хуни. 

Ёнгә хо ма – пый җүнзы зан, 
Вигә ха жын – чўсын йибан. 

Гын ха жын, щүә ха жын. 
Гын хо жын, щүә хо жын. 

Җяни җин-йин ю  бый ду, 
Бу де виха шон быйди пын-ю. 

Ви жын – ви җүнзы, 
Зэ фу – зэ сунбыйлин. 
Вихади җүнзы чон лэвон, 
Зэхади сунбыйлин дун-щя чин. 

Хо ляншусы хо тёёнди сыфу. 

Йүан чин бу ву җин лин, 
Җин лин бу де дуй мын. 

Йи нянди җуонҗя зэ чун йүшон, 
Йи шыди гуонйин зэ чинҗиншон. 

Чян па лон, ху па хў.

Йибыйзыди мунон – чүшон лёнгә 
пәнён, 
Йитянди мунон – хәшонди сылён. 

Хуонзуй кәкәр мә туйдёни, 
Щүә йин җёхуанни. 

Ганзо зэлигә фуфур, 
Хушон щён зэ җўҗўр. 

Хуа литу җян хуа, 
Җянлигә нянхуа. 

Нэ го жын, щүә го жын, 
Нэ дижын, щүә дижын. 

Нян бу җян – щин бу фан. 

Эр бу щян му чу, 
Гу бу щян җя чүн. 

Жын тэ – жын го, 
Фи тэ – чуан го. 

Дади хи ню, 
Җинди хуон ню. 

Гә нён ён, гә нён тын, 
Лочў щяхади мо бу тын. 

Лэгуазы чы тянңәни, мулигә го. 

Му сы зэ жыншон, 
Чын сы зэ гуншон. 

Вава гуэли, чы шыгә нёнди нэни. 

Бу шон го сан, бу җян пин ди. 

Вэ зый хо фон, 
Җя зый нан фон. 

Канчи мидини, 
Чуйчи лидини. 

Цэбый дуәли – жын ю дан, 
Лилён дали – нын фа чүан. 

Җяни пинфын – җы эрнүди чин, 
Гуйни даҗон – щян минди нын. 

Нэ чян – бу гў лян.

Жын дуә – хо зўхуә, 
Жын шо – хо чы фан. 

Йи гыр цэ нан җуә, 
Дў жын нан хуә. 

Хуоншонди йигә цуәву, 
Чян-ван жынди нанву. 

Җүн пәнён жә жын но, 
Чу пәнён – җяҗун бо. 

Чы фан җян да ван, 
Зў хуә са ланган. 

Ланганшуди гўсыр дуә. 

Чы фан ганлур, 
Зўхуәчи йилюр. 

Бу па хуон ди бу ги ми, 
Дан па ланган бу ли ди. 

Ланжын бу чў мын, 
Чўли мынли, тян бу чин. 

Жын ланли – хуә җунни. 

Са йигә лан – ха йигә нян. 

Жын щян – җон зыҗя, 
Щин щян – җон туфа. 

Хали җяди фынхуон бу шон тян.

Го сан бу па щүә, 
Җёнжын бу па хуә. 

Сан тян бә нян фу – хуа цўни, 
Сан тян бә ще – шу җанни. 

Нын ги чүнжын бу йишон, 
Чён зэ ги фухан ба нўцэ дон. 

Цыҗёзы гыншон хынху но нянни. 

Жын вандёли – кўбухуә, 
Дунщи дюли – зобуҗуә. 

Вәё хуэй фуфи, 
Ё зыҗи ха фини. 

Җяни ко нён, 
Чў мын ко чён. 

Ю җяншы – ёнхуә йиҗязыни, 
Ву җяншы – ёнхуәбугә зыҗи. 

Хуан җон ё хынни, 
Ла җон ё жынни. 

Ви жын – вигә җы чинди, 
Ви гу – вигә кан мынди. 

Бу зуди лў, зу сан хуэйни, 
Бу йүнди жын, йүн сан хуэйни. 

Тяншон щя йү, диха хуа, 
Зыҗи хуадо, зыҗи па. 

Сы чян йүнйи, зын чян нан. 

Йи җүәту щён ва йигә җинни. 

Хитучун ни бә җю, 
Җюха, җе йүан чу. 

Зын йигә бу ву сын йигә. 

Вәё дуә чы фан, 
Зўхуә дуә чў хан. 

Жын на чин ганни, 
Лү на гун ганни. 

Йигә лочў хэди йи гуә тон. 

Кунни ловади бонзы хи, 
Шышон фуханди щин хи. 

Жынди щин бу йиён, 
Хощён тамуди йигә нён. 

Чимади бу җы бущинди нан. 

Чүәзыди лў дуә, 
Җезыди хуа дуә. 

Нанжын гэшон зу, 
Дэди нүжынди лён ба шу. 

Гуан пин бо цон, хў пин лин, 
Нанжын хуәди пәнёнди жын. 

Гуан пин йин, хў пин сан, 
Пәнён пиндисы нанзыхан. 

Чё нүр фә хуа бу чүә лүн, 
Чё щифур хуә мян бу җан пын. 

Жын ю лянни, – фу ю пини. 

Фу мә пицо, нан хуә, 
Жын мә щю, хў фә. 

Нын хуә йигә дан дади чүнхан, 
Бу нын хуә йигә дан щёди фухан. 

Бу тин ложынди ян, 
Шу йибыйзыди нан. 

Да фуди цэхуә дуә, 
Җүнзыди җяншы дуә. 

Бу па шы жын чүан, 
Дан па йи жын дян. 

Гундосы даҗяди йисы. 

Гункў мәю вон фиди. 

Щян фә щён, ху бә жон. 

Лёнгә дачуйди, 
лёнхани ду ю цуәни. 

Дачуй ё лани, 
Маҗон ё чүанни. 

Җяжунни ю ло жын, 
Хуәшон ю бый нянди нын. 

Башы суйди лор мынчян зуә, 
Вучон бу до, хан дый йи куэр мә. 

Дидониди дозы хэпа тян хан, 
Жын ло хэпа мәю кә куди фан. 

Бә па жын ло, 
Дан па щин ло. 

Фу лоли – гын не, 
Жын лоли – мә ще. 

Фу лоли – гын щянни, 
Жын лоли – щин нянни. 

Вугў хуонли – пади фын, 
Жын лоли – пади чүн. 

Җынди зусы җынди, 
Җяди зусы җяди. 

Тин хуа – тин йинни, 
Ва фу – щин гынни. 

Ю фу – бу кә чүн шу, 
Ю бынсы – бу кә чүан шу. 

Зу лў бә кан, 
Зў хуә бә суан. 

Шон конди цэфын, 
Ха конди чўзы.



Шон конди цэфын,
Ха конди чўзы.

Чын жын зэ гункўшонни, 
Гункўшон нын чын жынни. 

Жын нэ гункў – 
Кэ җин-йин пу. 

Йи кантуман вабухагә җин. 

Ха щифур шу линдон, 
Хо нүр чы ющён. 

Хэпа фуер халэ да туни. 

Фи щин, щя гун – 
Майи е  чын жын. 

Сый щён чыбо фи, зочи зўдо хи. 

Чў чуй бу да лищёнжын, 
Кэ ян бу ма нянлоди жын. 

Нян фу – дў шын, 
Ги нёнлозы ён мин. 

Ни дэ җышы нын ба шыҗе 
җуан, 
Ву җышы ни зэ йитуәр зан. 

Ни дў фу, щин хо сы, 
Бу нянфу щинбуха хо җышы. 

Нянфу танщин, 
Го җо мин дын. 

Җүнзы бу тин дан хуа. 

Фуханди шы зэ тади 
цэбыйшонни. 

Щя хын щин, 
Фу литу ю хуон җин. 

Ю җышыли – сы җышы, 
Ву җышы – сы личи. 

Ю җышы – 
бу зэ жынди нян лошон, 
Ву җышы – 
вон хуә бый суй зэ шышон. 

Шыҗе лёнсы тэён, 
Жын цунминсы, җышы лён. 

Жынди шуфу нын ван, 
Җышы бу нын ван. 

Бу па бу җыдо, 
Пади мә нян бу җыдо. 

Ёдисы хохор ба фу нянха 
Бә па ба фу нянбуха. 

Бу па бу хуэй са, 
Дан па щүәбуха. 

Дў фу, ё дый җышы шын, 
Щүәбуха лийи бу ву жын. 

Тэён җоди шыҗе лён, 
Җышы җё жын минлён. 

Чў мын – кан тян, 
Җин мын – кан лян. 

Ю җы – бу зэ нян го ми, 
Ву җы – вон хуә бый суй. 
Ю җы – бу зэ нян го ми, 
Ву җы – вон зэ линшонни. 

Чы са бу щён, 
Чуан са бу гуон. 

Чыкэли – чыбо, 
Зўхуә – зўлё. 

Мэмэжын бу ли сыту, 
Җуонҗяхан бу ли дитў. 

Вынжун жын ву хуа, 
Сыфи жын тон хуа. 

Шыгә хуэй фәди жын 
Фәбугуә бу фә хуади йигә жын. 

Хун жын мә ли, 
Та хунди зыҗи. 

Чы фан – җян щён, 
Зўхуә – дуә, цон. 

Ю вон ю гонни тонни, 
Цў вон цў гонни тонни. 

Жын мян фә жын хуа, 
Гуй мян фә гуй хуа. 

Жын мә лийи, чўсын йибан. 

Йи зы бу шы, 
Лён нян мый хи. 

Да чуй бә шон лян, 
Ма жын – бә җедуан. 

Нын зэ зыҗиди дифоншон югә 
йүан, 
Бу зэ понжынди дифоншон 
донгә гуан. 

Хо фу ё жын зэ, 
Хо хэзы ё жын хуэ. 

Бусы пинчўр вәди щяҗя. 

Ю чян нянди мин, 
Мә чян нянди жын. 

Бу нын тын ванлиди жын, 
Ё тын хуә жынни. 

Цо җондисы йи щя, жын хуәдисы 
йишы. 

Фу нуә йи бу – сыни, 
Жын щин йи бу – хуәни. 

Чон лўшон ё зыян мани, 
Нянщян литу ё зыян жынни. 

Чүнжын гын фухан – 
Фанчон мә кў чуан. 

Зуйни ю я – чы жуни, 
Щинни ю я – чы жынни. 

Зў замугә хуә, зу чы нэмугә фан. 

Дунтянни дунсылигә лангангуй, 
Жын литу вәсылигә лыннянгуй. 

Ловужынди хуасы гуй ян, 
Хощён бобый зэ сан. 

Хуа дуәли – бу тян, 
Җё дуәли – бу җан. 

Ло ёнди пизы ги фынни, 
Шыхуа җунжын тинни. 

Йи җү хо хуа – нан сан дун, 
Йи җү ха хуа – люйүәни лын. 

Җон ку йүнйи, би ку нан. 

Гункўсы зыян җышыди. 

Ва фу – ва гынни, 
Тин хуа – тин йинни. 

Даҗун литу мәю дўжын.

Дуй җүнзы бу фә җя хуа, 
Дуй щёжын бә луә шы ян. 

Зуйни фәди бусы щинниди хуа. 

Хоханзы бу фә җинтуди хуа. 

Зуй чон – жә сыфи, 
Йишон чон – ла луфи. 

Сан җү хо хуа нуан жын щин, 
Йи җү ха хуа шон жын щин. 

Шын хә тонди шынчи ман, 
Җүнзы фә хуа шынйин ван. 

Зуй тян, щин кў. 

Шыгә хуэй фәди 
Бу де йигә хуэй тинди. 

Хуә падисы хоханзы цышу.

Ха хуа йи гў фын, 
Хо хуа бу чў мын. 

Жынди щинҗин зэ щиншонни, 
Фуди җиншын зэ гыншонни. 

Дун фә, дун дон, 
Щи фә, щи дон. 

Фә хуа мәю го-ди, 
Ю пир, мә моди. 

Хуа тян, щин кў. 
Зуй тян, щин кў. 

Җунди дуә, шуди дуә, 
Җунди шо, шуди шо. 

Чыкэли гончён, зўкэ хуәли 
бинжын. 

Ю сы, мә сы пантуй да зуәди. 

Гили жынди нүзы хощён мэдёди 
диҗе. 

Җин дўзы, цан лыйба, 
Зў хуә бу паса. 

Җышы бу хи жын, та ги минлённи. 

Ги минлёнди йибый тян бусуҗё, 
Ги шозы сыйүнди йигә сышын.

Ги дини җун са, да дини шу са.

Эрҗялён зўкэ сали сан щин эр 
йиди. 

Малиди бян гәбый, ма щюзыди, 
Йипор лэди, йипор чи. 

Сый ба ни куаҗён – ду е бусы 
ходи, 
Сый ба ни ма – ду е бусы хади. 

Фәхади хуа литу җя хуадини. 

Җун ди – че зо, 
Зў мэмэ – суан хо. 

Җяжунни ю сан җян бо: 
Җи җё, гу нё, вава цо.

Бу тин ложынди ян, 
Дый бин зэ мянчян. 

Хуа хуэй фәлисы – җүнзы, 
Хуа бу хуэй фәлисы – щёжын. 

Җё хуар – җё гын, 
Кан жын – җы щин. 

Ха мор дэлигә сы лочў,
Чычи е бали, худи хў.

Хо гунҗи дэ муҗи бу до җон, 
Хо нанжын дэ нүжын бу ма җон. 

Фуханди йи гыр ханмо 
Би чүнханди ё җуон. 

Юсуров Х. Ю. 

Бу тин ложынди ян, 
Дый бин зэ мянчян. 

Хуа хуэй фәлисы – җүнзы, 
Хуа бу хуэй фәлисы – щёжын. 

Җё хуар – җё гын, 
Кан жын – җы щин. 

Ха мор дэлигә сы лочў,
Чычи е бали, худи хў.

Хо гунҗи дэ муҗи бу до җон, 
Хо нанжын дэ нүжын бу ма җон. 

Фуханди йи гыр ханмо 
Би чүнханди ё җуон. 

Чончун җүн-ён зэ тади 
пицошонни, 
Жынди җүнмый зэ тади 
щиншонни. 

Жын мә лили – хў фәни, 
Лү мә лилён – хў ени. 

Мә тёёнди эрзы – эрҗялён: 
Чүли щифур – вонли нён. 

Дын го - лён да, 
Чян дуә – шы да.

Юсуров Х. Ю. 

